
Альхімовіч Гіяцынт Дамінікавіч 

Беларускі і французскі мастак. Нарадзіўся 11.09.1841 г. ў маёнтку 

Дэмбрава Шчучынскага раёна. Брат К. Альхімовіча. З шляхецкай сям’і. 

Скончыў гімназію і каморніцкую школу ў Вільні. Удзельнік паўстання 

1863-64 гг. У 1864 г. эміграваў у Францыю, жыў пераважна ў г. 

Перпіньян. Працаваў чарцёжнікам на будаўніцтве чыгункі. З 1872 г. 

вучыўся жывапісу ў Перпіньяне, пазней у Парыжы. З 1876 г. выкладаў ў 

гімназіі, пасля ў палітэхнічнай школе, у жаночым ліцэі ў Перпіньяне. 

Пісаў партрэты, пейзажы, тэматычныя кампазіцыі. Удзельнік выставак 

(найбольш у Францыі) з 1864 г. Сярод твораў: “Чытанне Бібліі”, 

“Флейціст”, “У час адпачынку”, “Пры святле месяца”, “Аматар 

старажытнасцяў”, “Амур, які карыстаецца тым, што Вернасць спіць”, 

“Букет камеліяў”, “Прачкі”, “Араб з Перпіньяна”. Памёр пасля 1897 г. 

Публікуецца адпаведна артыкула ў кн.: Памяць: Гіст.-дакум. хроніка 

Шчучынскага раёна / Рэд. кал.: Г.П. Пашкоў (гал. рэд.) і інш.; Маст. 

Э.Э.Жакевіч. – Мн.: БелЭн, 2001. 

 

  



 

 

 

 

 

 

Альхімовіч Казімір 
   Нарадзіўся К. Альхімовіч 20 снежня 1840 г.у вёсцы Дэмбрава Лідскага павета 

Гродзенскай губерні ў сям’і небагатага беларускага шляхціца. Сярэднюю і 

першапачатковую мастацкую адукацыю атрымаў у Віленскай гімназіі. Даследчыкі 

лічать, што тут на форміраванне творчай індывідуальнасці будучага мастака 

значны ўплыў зрабіў Кануцый Русецкі, таорчасць якога ў тыя гады была ў цэнтры 

ўвагі мастацкай грамадкасці Вільні. 

   У 1863 г. К. Альхімовіч удзельнічаў у вызваленчым паўстанні, за што пасля яго 

паражэння быў сасланы ў Сібір, дзе знаходзіўся да 1869 г. Вызваліла яго амністыя. 

Гады, праведзеныя ў ссылцы, наклалі свій адбітак на ўсю творчасць мастака. У яго 

творах увесь час гучалі ноткі смутку і жальбы. 

   У пачатку 70-х гадоў К. Альхімовіч жыве ў Варшаве. Царскі ўрад не дазволіў 

мастаку жыць у сябе на радзіме, у Гродзенскай губерні. Былых паўстанцаў і іх 

уплыву на сялян баяліся, хаця ўдзел яго ў паўстанні наўрад ці быў значны ( сярод 

прыгавораў паўстанцам  першых катэгорый ягонае імя не значыцца). Значыць, 

было нештв іншае, магчыма асабістая абраза суддзям, што выклікала гэтую 

забарону. Аднак, нягледзячы на гэта, К. Альхімовіч часта наведваў родныя мясціны, 

дзе збіраў багаты матэрыял для сваіх гістарычных і бытавых кампазіцый. 

   У Варшаве мастак наведаў рысавальную школу (1871-1873гг.), якой кіраваў 

выхаванец Пецярбургскай акадэміі мастацтваў Войцех Герсан. Ужо ў першыя гады 

вучобы ён праявіў выдатныя здольнасці жывапісца. 

    У розны час на варшаўскіх выстаўках з’явіліся першыя самастойныя работы К. 

Альхімовіча, створаныя пад ураджаннем сібірскай ссылкі (“Смерць у выгнанні” і 

“Пахаванне на Урале”). 

   Аднак ведаў, атрыманых у школе В. Герсана, было недастаткова. Мастак едзе ў 

Ў\Мюнхен, дзе ў 1875 годзе паспяхова заканчыў Акадэмію мастацтваў, атрымаўшы 

за свае работы некалькі сярэбраных і залатых медалёў. У 1875 г. К. Альхімовіч едзе ў 

Парыж і жыве там на працягу чатырох гадоў. У Варшаву ён вяртаецца ў 1880 г. ужо 

сталым майстрам. На гэты час ён неадначасова выстаўляў свае творы ў Мюнхене і 

Парыжы, і яны нязменна карысталіся поспехамі. 

   Сюжэты для сваіх гістарычных палотнаў мастак бярэ з тых далёкіх часоў 

беларускай гісторыі, калі лёс беларускага і літоўскага народаў з Тэўтонскім ордэнам, 

які нёс смерць і разбурэнні народам Беларусі і Літвы. 

   …У 1341 г. убітве пры гарадзішчы Велюоне крыжакі ўжылі ў першы раз 

артылерыю, свінцовую карцеч. У сражэнні быў забіты Гедымін. Літоўскае княства 

пад нападам бязлітаснага ворага аслабела. 

   Верагодна, што гэты цяжкі для радзімы момант і ўспамінаў мастак, пішучы 

карціну. 

  … З непраходнай пушчы на шырокую паляну выходзяць воіны Гедыміна. На руках 

яны нясуць цела свайго князя. Схіліўшы голавы, услед за ім ідзе народ. Людзі 

апрануты ў доўгае белае адзенне, на нагах у іх пляцёныя з лыка лапці. Моўчкі 



стаяць, застыўшы ў  нямым маўчанні, магутныя дубы і ёлкі. Над усім гэтым навіслі 

цяжкія свінцовыя хмары. 

   Урачысты і цяжкі рытм гэтай кампазіцыі нагадвае жалобны гімн, у якім няма 

жалобных гукаў і толькі недзе ўдалечы, ля самага гарызонта відаць прасвятленне. У 

гэтай карціне несумненна адлюстроўваліся асабістыя перажыванні мастака і яго 

смутак аб лёсе сваёй шматпакутнай радзімы. Карціна “Пахаванне Гедыміна” 

атрымала сусветную вядомасць. Яна экспанавалася ў 1887-1888 гг. на выстаўках у 

Варшаве, Пецярбургу, Львове, Сан-Францыску, дзе была ўдастоена вышэйшых 

узнагарод.  

   Імкнучыся выклікаць у гледачоў цікавасць да гісторыі сваёй радзімы мастак пша 

рад гістарычных кампазіцый, у якіх узнаўляе тыя далёкія час, калі на тэрыторыі 

Беларусі панавала язычніцкая вера. Такія палотны, як “Язычніцкі жрацы”, 

“Малітвы церпячых”, “Багіня любві Мільда”, “Смерць Маргера”, “Лідзейка з 

дачкою на руінах царквы Перуна”, “Апошні жрэц Літвы з дачкою Плёнтай” і іншыя, 

сведчаць аб выдатным веданні К. Альхімовічам айчыннай гісторыі. У пералічаных 

карцінах часта гучаць патрыятычныя ноты, якія сведчаць аб блізкасці жывапісца 

да перадавых слаёў тагачаснай інтэлігенцыі. 

   У 80-я гады ён ствараегістарычныя палотны “Смерць Міхаіла Глінскага ў 

цямніцы” і “Падрыхтоўка да смерці Самуіла Збароўскага”, у якіх уваскрашае 

гераічныявобразы барацьбітоў за ўз’яднанне беларускага народа з рускім народам. 

   У некаторых палотнах К. Альхімовіча, напісаных на сюжэты з польскай гісторыі, - 

“Абарона Ольштына”, “Вясельныя ўрачыстасці Сігізмунда Аўгуста” і іншыя 

ідэалізаваны польскі каралі і военачальнікі. Масток сумленна праілюстраваў  

гістарычныя факты, аднак не змог узняцца да мастацкага абагульнення. Таму 

названыя карціны не з’ўляюцца вызваленчымі ў яго творчасці. 

   У шмат якіх кампазіцыях і малюнках жывапісец адлюстроўваў падзеі 1863 г. 

Акрамя названых “Смерць у выгнанні” і “Пахаванне на Урале”, ён у 1894 г. напісаў 

карціну “На этапе”, у якой вельмі яскрава паказаў журботную долю паўстанцаў, якіх 

вязуць у далёкую сібірскую ссылку. Карціна здзіўляе праўдай адлюстраванага ў ёй 

моманту, дакладнасцю дэталей і мастацкіх сродкаў для перадачы эмацыянальнага 

настрою. Яна захоўваецца ў Нацыянальным музеі ў Варшаве. 

   Плённа працаваў мастак  у бытавым жанры. Па замалёўках і эцюдах, зробленых у 

сваёй роднай вёсцы Дэмбрава, ён напісаў карціны “Жніво”, “Дажынкі”, “Хата 

селяніна”, “Дзеці пад лесам”, “Найманне работнікаў”, “Парабкава хата” і іншыя. 

Гэтыя творы – свайго роду летапіс жыцця дарэвалюцыйнай беларускай вёскі, у якім 

яскрава і пераканаўча адлюстравана цяжкая доля працоўнага люду Гродзеншчыны. 

   К. Альхімовіч шмат працавў і як графік. У тэхніцы літаграфіі ім выкананы 

шматлікія ілюстрацыі да твораў А. Мцкевіча, Ю. Славацкага, Ю. Крашэўскага і 

іншых польскіх пісьменнкаў. Найбольш удалымі з іх з’яўлюцца тыя ілюстрацыі, у 

якіх мастак перадаў прыгажосць родных яму мясцін, беларускіх лясоў, балотаў і 

пушчаў. 

   У гісторыю выяўленчага мастацтва К. Альхімовіч увайшоў як майстар глыбока 

эмацыянальнай псіхалагічнай кампазіцыі. У многіх сваіх творах ён адлюстроўваў 

жыццё і быт беларускага народа на розных гістарычных этапах і ў самых розных 

аспектах. Гэта дае дастатковыя падставы дзеля таго, каб яго імя займала дастойнае 

месца ў гісторыі беларускага жывапісу палавіны XIX – пачатку XX ст. 

 

Публікуецца адпаведна артыкула: Н.У. Паўлючэнка. Казімір Альхімовіч: старонкі 

жыцця., у кн.: Шчучыншчына: мінулае і сучаснасць: Матэрыялы навукова-практычнай 

краязнаўчай канферэнцыі, прысвечанай знакамітым людзям, помнікам гісторыі і 

культуры, гістарычным падзеям і мясцінам Шчучынсшчыны. – Ліда: Лідская друкарня, 

1997. 



Багдзевіч Іосіф Міхайлавіч 
 

Беларускі вучоны-аграхімік. Нарадзіўся 28.8.1937 г. ў в. Васілішкі 

Шчучынскага раёна. Акадэмік АН Беларусі (1994, член-карэспандэнт з 

1992). Доктар сельскагаспадарчых навук, прафесар (1992). Скончыў 

Гродзенскі сельскагаспадарчы інстытут (1960). Працаваў аграномам 

саўгаса, інжынерам-глебазнаўцам. З 1996 г. ў БелНДІ глебазнаўства і 

аграхіміі, з 1980 г. дырэктар. У 1984 г. узначаліў НВА “Урадлівасць”, 

куды ўвайшлі інстытут і 4 эксперыментальныя базы. Кіраваў 

распрацоўкай дзвюх рэспубліканскіх комплексных навукова-тэхнічных 

праграм “Урадлівасць” і “Сельгасрадыялогія”. Член навуковага 

камітэта Міжнароднага інстытута калія, міжнародных таварыстваў 

глебазнаўцаў і радыёэколагаў, экалагічнай камісіі АН Беларусі, 

Экспертнага савета па праблемах АПК пры намесніку прэм’ер-міністра 

Беларусі, старшыня савета Нацыянальнай АН Беларусіпа абароне 

доктарскіх дысертацый па глебазнаўстве і аграхіміі. Навуковыя працы 

па павышэнні ўрадлівасці глебаў і прадукцыйнасці аграцэнозаў, 

рацыянальным выкарыстанні ўгнаенняў і меліярантаў, прадухіленні 

негатыўных вынікаў хімізацыі і радыеактыўнага забруджвання глебаў. 

Пад яго кіраўніцтвам распрацаваны аптымальныя параметры 

аграхімічных якасцей глебаў, інтэграваныя мадэлі іх урадлівасці з 

зададзеным узроўнем прадукцыйнасці севазваротаў і экалагічнымі 

абмежаваннямі на выкарыстанне сродкаў хімізацыі, нарматыўна-

метадычная аснова аўтаматызаванага кіравання ўрадлівасцю глебаў. 

Аўтар боьш за 200 навуковых прац, 9 вынаходніцтваў. Найбольш 

значныя публікацыі: манаграфія “Ацэнка ўрадлівасці глабаў Беларусі” 

(у сааўтарстве з Н.І. Смеянам; Мн., 1989), калектыўная рэкамендацыя 

“Дапможнік па вядзенню аграпрамысловай вытворчасці ва ўмовах 

радыеактыўнага забруджвання земляў РБ на 1993-95 гг.”, манаграфія 

“Калійныя ўгнаенні” (у сааўтарстве з В.В. Пракошавым; Базель, 1994). 

Узнагароджаны 2 Ганаровымі граматамі Прэзідыума Вярхоўнага Савета 

Беларусі, залатым і 2 сярэбранымі медалямі ВДНГ СССР. Лаўрэат 

Міжнароднай прэміі Саюза вытворцаў калія (1995).  

Блакіт Валянцін  

(Болтач Валянцін Уладзіміравіч) 
 

Беларускі пісьменнік. Нарадзіўся 7.10.1938 г. ў в. Вострава 

Шчучынскага раёна ў сялянскай сям’і. Скончыў БДУ (1966). З 1956 г. 

працаваў літсупрацоўнікам рэдакцыі шчучынскай раённай газеты 

“Чырвоны сцяг”, потым у жалудоцкай раённай газеце “За Радзіму” і ў 

міжраённай газеце “Савецкая вёска”. У 1963-67 гг. – адказны сакратар 

воранаўскай раённай газеты “Ленинское знамя”, у 1967-68 гг. – уласны 

карэспандэнт абласной газеты “Гродненская правда”. З 1968 г. загадчык 

сектара друку, радыё і тэлебачання, у 1971-72 і 1974-78 гг. – намеснік 

загадчыка аддзела прапаганды і агітацыі Гродзенскага абкома КПБ. У 

1972-74 гг. вучыўся ў ВПШ ЦК КПСС у Маскве. У 1978-87 гг. загадчык 

сектара тэлебачання і радыё ЦК КПБ. У 1987-2000 гг. – галоўны 

рэдактар часопіса “Вожык”. Член Саюза пісьменнікаў СССР з 1981 г. 

Друкуецца з 1970 г. Першы зборнік сатыры і гумару пад назвай 

“Вынаходнік” выдаў у 1974 г. Аўтар кніг: “Час прылёту журавоў”, 

“Адчай”, “Чуйная цішыня”, “Вяселле ў Беражках”, “Шануй імя сваё”, 

“Усмешка фартуны”. “Вырай”, “Аповесці”. 

Пісьменніка цікавілі ўзаемаадносіны маладога і старэйшага 

пакаленняў. У сваіх творах ён паказваў сваіх герояў у сітуацыі, калі 

само жыццё ставіць перад чалавекам пытанне: хто ты, з чым ідзеш да 

людзей, што можаш аддаць ім. Пісьменніка цікавілі лёсы неардынарных 

людзей, іх маральная чысціня, унутраны свет. 

Памёр Валянцін Блакіт 7 снежня 2007 г. 

 

 

Публікуецца адпаведна артыкула: І.Р. Пяшко. Блакіт Валянцін., у кн.: 

Памяць: Гіст.-дакум. хроніка Шчучынскага раёна / Рэд. кал.: Г.П. Пашкоў 

(гал. рэд.) і інш.; Маст. Э.Э.Жакевіч. – Мн.: БелЭн, 2001. 

 



 

 

 

 

 

 

 

 

 

 

 

 

Галіна (сцэнічны псеўданім: дзявочае 

Грудзінская, па мужу Александроўская) Вольга 

Уладзіміраўна 
 

   Творчасць Вольгі Уладзіміраўны Галіны – адна з яркіх 

самабытных беларускага тэатральнага мастацтва. 

   Галіна – гэта сцэнінічны псеўданім вядомай актрысы, яе дзявочае 

прозвшча Грудзінская, па мужу Александроўская. 

   Нарадзілася Вольга Грудзінская 24 сакавіка 1899 г. у маляўнічым 

мястэчку Жалудок Лідскага павета Віленскай губерні (зараз Шчучынскі 

раён Гродзенскай вобласці) у сям’і настаўніка. У 1906 годзе, калі бацька 

Уладзімір Іосіфавіч уладкоўваецца на работу ў губернскае праўленне, 

сям’я Грудзінскіх пераязджае ў Вільню. У 1909 годзе Вольга паспяхова 

вытрымлівае ўступныя экзамены і становіцца вучаніцай жаночай 

гімназіі. Пачынаецца яе першае сапраўднае знаёмства з культурай і 

мастацтвам. Раз на тыдзень гімназісты звычайна хадзілі ў тэатр на 

ранішнія спектаклі. Акрамя драматычнага тэатра дзяўчынка разам з 

бацькамі наведвала канцэрты сімфанічнага аркестра, слухала славутых 

оперных спевакоў, у Вільні дзяўчынка пазнаёмілася з Якубам Коласам, 

сустрэча з якім у дальнейшым прадвызначыла яе будучыню. Тут 

Грудзінскія пражылі да 1914г. 

   З пачаткам першай імперыялістычнай вайны сям’я эвакуіравалас 

ў Тулу, дзе Вольга паступіла ў мясцовую гімнаўію і скончыла яе з 

залатым медалём. Цяжкія ўмовы, голад прымушаюць сям’ю Грудзінскіх 

пераехаць на Украіну. 18-гадовая Вольга застаецца ў Туле, каб хоць так 

аблегчыць жыццё бацькоў. Апынуўшыся адна, дзяўчынка робіць свій 

першы самастойны крок – употайкі ад цёткі, у якой жыла, падае заяву ў 

тэатральную студыю і паспяхова вытрымлівае экзамены. Так яна 

назаўсёды вызначае свой жыццёвы шлях. 

   Пачалася вучоба. У гэты ж час Вольга разам з іншымі 

навучэнцамі прымае ўдзел у спектаклях самадзейнага калектыву Дома 



Чырвонай Apмii пры збройным заводзе i ў аматарскім тэатры 

Пралеткульта. Адной з першых роляў, якую Вольга сыграла на сцэне 

аматарскага тэатра, была роля Веры ў п'есе "Свавольнік" I. Крылова. 

   Нечакана з Украіны прыходзіць вестка пра смерць бацькі. I 

Вольга назаўсёды пакідае Тулу. Матэрыяльныя цяжкасці сям’і 

прымушаюць яе тэрмінова шукаць работу. У Ахтырцы Харкаўскай 

губерні, дзе цяпер жылі Грудзінскія, існаваў Народны дом з прафесійнай 

акцёрскай трупай. Вольга Уладзіміраўна паступае ў трупу i адначасова 

становіцца членам Саюза працаўнікоў мастацтва. 3 гэтага часу яна — 

прафесійная актрыса. Маладая выканаўца актыўна ўваходзіць у 

рэпертуар. Яе героіні гэтага перыяду — прывабныя, наіўныя, мілыя i 

вельмі добрыя дзяўчынкі. Адной з найбольш цікавых работ такога 

плану была роля Boлі ў п'есе Л. Андрэева "Дні нашага жыцця". 

   У 1921 годзе Вольга Уладзіміраўна паступае ў ваеную трупу 

палітаддзела 45-й дывізіі, якая абслугоўвала часці Чырвонай Apмii ў 

Харкаўскай i Kieўскай абласцях, а таксама мясцовае насельніцтва. У 

1922 годзе трупа была расфарміравана, i Грудзінскія пераязджаюць у 

сяло Ладзікава на Віцебшчыне, дзе Вольга ўладкоўваецца настаўніцай у 

школу. Трапіўшы ў 1923 годзе па школьных справах у Miнск, 

Грудзінская сустракаецца з жонкай Якуба Коласа Марыяй 

Дзімітраўнай, а пасля i з самім вядомым пісьменнікам. Яны параілі 

дзяўчыне ўладкавацца на работу ў беларускі тэатр. Праз некалькі дзён 

Грудзінская вытрымала экзамен у самога Miровіча i была залічана ў 

трупу Першага Беларускага дзяржаўнага тэатра. Якуб Колас падабраў 

ёй i псеўданім: "Галінка"..., "Галіна"... 

   Дэбютам В. Галіны на сцэне БДТ-1 стала роля Ганны ў спектаклі 

"Машэка" Е. Mipовічa. У рабоце над роллю з'явіліся складанасці, бо В. 

Галіна не мела нi спецыяльнай адукацыі, нi значнага практычнага 

вопыту. Роля ж патрабавала ад яе вялікага напружання, майстэрства 

пераўвасаблення, умення валодаць голасам. Вялікую дапамогу ў працы 

аказаў Е. Mipовіч. Гэта роля стала сапраўднай творчай перамогай 

актрысы. 

   У 1923—1928 гадах В. Галіна стварае шэраг цікавых вобразаў у 

спектаклях "Кастусь Kaліноўскі" i "Запяюць верацёны" Е. Mipoвіча, 

"Мешчанін у шляхецтве" i "Жорж Дандэн" Ж. - Б. Мальера. Сцэнічныя 

гераіні В. Галіны, вельмі розныя па сваёй чалавечай i сацыяльнай 

сутнасці, мелі шмат агульных рысаў, уласцівых творчай 

індывідуальнасці выканаўцы. Аднак не прынесла творчага 

задавальнення работа ў спектаклі "Эльга" Г. Гаўптмана, дзе ў 

пастаноўцы М. Папова (Масква) тэма развалу буржуазнай сям’і 

гублялася, а змест твора быў зведзены да банальнай гісторыі аб помсце 

мужа здрадлівай жонцы. 

   3 першага дня паступлення ў тэатр В. Галіне даводзілася іграць 

вялікія, часта галоўныя ролі. Не было часу чакаць, пакуль прыйдзе 

вопыт, творчая сталасць. Трэба было працаваць упарта, сістэматычна, 



каб набыць неабходныя акцёрскія навыкі. 3 кожным новым спектаклем 

удасканальваецца акцёрскае майстэрста В. Галіны. Пастаноўка 

рэжысёрам Е. Міровічам у 1926 годзе п'есы "Bip" Я. Рамановіча выявіла 

новыя грані яе таленту. Гэты спектакль у рамантычным плане апавядаў 

пра гістарычныя падзеі XIII ст. i быў насычаны народнай музыкай, 

песнямі, танцамі. В. Галіна выконвала ролю Альдоны, дачкі жраца. Яе 

Альдона — дзіця прыроды, лясная дзяўчына, натура экспрэсіўная. 

   У канцы 20-х гадоў на сцэне тэатра ўсё больш зацвярджаюцца 

п'есы на сучасную тэматыку, якія расказваюць пра жыццё народа, 

барацьбу за лепшую будучыню, працоўныя будні. Спектаклі "Над 

Нёманам" М. Грамыкі, "Мост" Я. Рамановіча, "Міжбур'е" Д. Курдзіна, 

пастаўленыя рэжысёрам Е. Mipовічам, па сваёй тэматыцы былі 

непасрэдна звернуты да праблем сучаснасці. Перад В. Галінай адкрыліся 

шырокія магчымасці ў стварэнні разнапланавых роляў. На шляху 

асваення сучаснай драматургіі артыстку чакалі пэўныя цяжкасці, але 

таксама здабыткі i поспехі. 

   Знаёмства беларускіх тэатраў з рускай класікай пачалося з 

драматургіі А. Астроўскага. Спектакль "Ваўкі i авечкі" у перакладзе К. 

Крапівы, ажыццёўлены рэжысёрам Л. Рахленка ў 1936 годзе, стаў 

значным мастацкім дасягненнем тэатра. Еўлампі Купавіну іграла В. 

Галіна. Поспех актрысы ў гэтым спектаклі быў вызначаны не толькі 

тонкім i глыбокім спасціжэннем унутранага свету гераіні А. 

Астроўскага, але i тым, што яе Купавіна несла на сабе адбітак мастацкай 

індывідуальнасці менавіта В. Галіны. 

   Наступная сустрэча выканаўцы з рускай класічнай драматургіяй 

адбылася ў 1937 годзе, калі рэжысёр М. Зораў паставіў на сцэне БДТ-1 

спектакль "Aпошнія" М. Горкага. Роля Соф'і Каламійцавай прынесла 

актрысе яшчэ большае прызнанне і творчую радасць. Драма 

Каламійцавай у выкананні В. Галіны набывала сапраўды трагедыйнае 

гучанне. Характар горкаўскай гераіні ў спектаклі БДТ-1 атрымаўся 

складаным,, супярэчлівым, псіхалагічна глыбоокім. Маскоўская і 

беларуская крытыка неаднаразова адзначала бліскучы акцёрскі 

ансамбль i сярод ix адну з самых яркіх, значных работ — Соф'ю ў 

выкананні В. Галіны. 

   У час Вялікай Айчыннай вайны тэатр iмя Янкі Купалы быў 

эвакуіраваны ў Томск. Паўстала вострая неабходнасць сродкамі 

тэатральнага мастацтва паказаць гераізм савецкіх людзей. Таму ў 

бягучым рэпертуары адбіраюцца творы, найбольш блізкія ваеннаму 

часу. Спектакль "Неспакойная старасць" Л . Рахманава, пастаўлены 

яшчэ ў 1938 годзе, расказваў аб Кастрычніцкай рэвалюцыі i тэматычна 

пераклікаўся з падзеямі першых дзён вайны. Ролю Марыі Паляжаевай 

даручылі В. Галіне. У яе выкананні Марыя Львоўна — разумны, 

адукаваны чалавек, які мае цвёрдыя перакананні. Захоўваецца ў 

рэпертуары тэатра i спектакль "Партызаны" К. Kpaпівы, дзе Вольга 

Уладзіміраўна іграе пані Яндрыхоўскую. 



   П'есы беларускага драматурга Я. Рамановіча "Таварыш Андрэй" i 

"Палешукі", пастаўленыя ў 1944 г., прысвечаны жыццю людзей на 

акупіраванай фашыстамі зямлі, партызанскаму руху на Беларусі. 

Вобразамі з гэтых п'ес Ганны Андрэеўны i Hіны Пятроўны В. Галіна 

сцвярджала думку аб непахіснасці савецкага чалавека. Своеасаблівым 

працягам папярэдніх характараў стаў вобраз маці Алега Кашавога ў 

спектаклі "Маладая гвардыя". Жанчына-патрыётка, яна не аддзяляе 

свае асабістыя інтарэсы ад інтарэсаў Радзімы. 

   У 1950 годзе тэатр прыняў да пастаноўкі драму I. Папова "Сям'я" 

— пра сям'ю Ульянавых, людзей інтэлігентных, здольных па-

грамадзянску мысліць аб yciм, што адбываецца навокал. В. Галіна 

стварыла вобраз Марыі Аляксандраўны Ульянавай — маці Леніна, 

высакароднай рускай жанчыны. На працягу ўсяго спектакля В. Галіна 

захоўвала высакародную інтэлігентнасць, стрыманасць пачуццяў i 

разам з тым глыбокую ўнутраную эмацыянальнасць. Яна ўспрымалася 

як ідэал жанчыны-маці. 

   У 1951 годзе адбылася першая сустрэча купалаўцаў з А. Чэхавым, 

калі рэжысёр М. Міцкевіч паставіў "Вішнёвы сад", дзе В. Галіна 

сыграла Ранеўскую. Актрыса тонка спасцігла раздвоеную душу 

чэхаўскай гераіні i стварыла характар неадназначны, супярэчлівы, 

чымсьці непрыемны i адначасова прывабны. Крытычна ставячыся да 

спектакля ў цэлым, рэцэнзенты высока ацанілі работу актрысы. 

   Другая сустрэча з Чэхавым адбылася ў В. Галіны ў 1954 г., калі 

рэжысёр Л. Мазалеўская паставіла на купалаўскай сцэне "Чайку". У 

спекталі Аркадзіна ў выкананні В. Галіны — эгаістычная, сябелюбівая, 

скупая i адначасова тонкая і ўважлівая, пяшчотная і абаяльная. 

Актрыса здолела знайсці тую раўнавагу, якая арганічна спалучала ў 

адным характары дабро i зло. 

   Прыйшла заслужаная слава. Творчыя поспехі актрысы былі 

высока ацэнены савецкім урадам. У 1946 годзе В. У. Галіне было 

нададзена ганаровае званне народнай артысткі БССР. Яна была 

ўзнагароджана ордэнам "Знак Пашаны" (1940) i двойчы ордэнам 

Працоўнага Чырвонага Сцяга (1948, 1955). 

   Апошняя роля В. Галіны на сцэне купалаўскага тэатра— Карэніна 

ў спектаклі "Жывы труп" Л. Талстога — прагучала моцным i гучным 

фінальным акордам. Вольга Уладзіміраўна яшчэ раз прадэманстравала 

сваё майстэрства, пакарыла гледача тонкасцю i велічнасцю свайго 

таленту. 

Душэўная шчодрасць Вольгі Уладзіміраўны як чалавека i мастака 

асабліва выявілася ў яе педагагічнай дзейнасці. Kaлі ў 1934 годзе пры 

тэатры адкрываецца Першая студыя, В. Галіна выкладае ў ёй 

майстэрства акцёра i разам з рэжысёрам Л. Літвінавым ставіць 

студыйны спектакль "Слуга двух паноў" К. Гальдоні. Яна застаецца 

педагогам i ў Другой студыі, створанай пасля вайны. 3 1946 года В. 

Галіна на працягу доўгага часу, з некаторымі перапынкамі, працуе ў 



Беларускім дзяржаўным тэатральна-мастацкім інстытуце, дзе выкладае 

майстэрства акцёра. 

   Вольга Уладзіміраўна ў свой час актыўна падтрымала новую 

форму шэфскай дапамогі — удзел прафесійных майстроў у спектаклях 

аматараў, таму з радасцю прымае прапанову выступіць у poлі Соф'і ў 

спектаклі Слонімскага народнага тэатра "Апошнія". В. Галіна тройчы 

сыграла ў спектаклі самадзейнага калектыву — у Слоніме, Гродна, 

Мінску. 

   Асобную старонку яе дзейнасці складаюць шматлікія выступленні 

ў друку па самых розных пытаннях тэатральнага мастацтва. Пакінуўшы 

сцэну, В. Галіна да апошняга  сачыла за творчасцю Беларускага 

акадэмічнага тэатра iмя Я. Купалы, які заставаўся яе родным домам. 

   Памерла актрыса Вольга Галіна 4 снежня 1980 года. 

   Сцэнічная біяграфія актрысы, яе жыццёвы шлях падрабязна 

даследаваны мастацтвазнаўцай Тамарай Гаробчанка i апісаны ў кнізе 

"Вольга Галіна. Крытыка-біяграфічны нарыс". 

адукацыю, выехаў у Польшчу, паступіў у Вроцлаўскі сельскагаспадарчы 

інстытут на факультэт меліярацыі. З 1951 г. выкладчык, з 1960 г. 

прафесар Вышэйшай сельскагаспадарчай школы ў Вроцлаве. З 1974 г. – 



прафесар Вроцлаўскага сельскагаспадарчага інстытута, з 1981 г. – дэкан 

факультэта меліярацыі гэтага інстытута. Аўтар больш 200 навуковых 

прац, больш як 40 падручнікаў і манаграфій. Пад яго кіраўніцтвам 

абаронена 34 доктарскіх і 33 кандыдацкія дысертацыі. Яго навуковая 

дзейнасць адзначана польскімі дзяржаўнымі ўзнагародамі. 

Памёр 20.12.2000 года. 

 

 

 

 

Публікуецца адпаведна артыкула ў кн.: Памяць: Гіст.-дакум. хроніка 

Шчучынскага раёна / Рэд. кал.: Г.П. Пашкоў (гал. рэд.) і інш.; Маст. 

Э.Э.Жакевіч. – Мн.: БелЭн, 2001. 

 

 

 

 

 

 

 

 

 

 

 

 

 

 

Ількевіч Мікалай Мікалаевіч 
 

Рускі пісьменнік, гісторык. Нарадзіўся 1.8.1958 г. ў в. Бершты 

Шчучынскага раёна. Скончыў сярэднюю школу №3 г. Гродна, 

факультэт вайсковай разведкі Кіеўскага вышэйшага агульнавясковага 

каманднага вучылішча (1979), Вышэйшыя курсы ваеннай 

контрразведкі КДБ СССР (1982), Акадэмію Федэральнай службы бяспекі 

Расійскай Федэрацыі (1993). Служыў ва Узбекістане, Афганістане (1984-

86), Азербайджане. У 1992 г. ўзначаліў Цэнтр грамадскіх сувязей 

Упраўлення ФСБ РФ па Смаленскай вобласці. У 1999 г. звольніўся з 

вайсковай службы ў званні падпалкоўніка. Адзначаны баявымі 

ўзнагародамі Расіі, Манголіі, Афганістана. Друкуецца з 1992 г., аўтар 

дакументальных твораў пра палітычныя рэпрэсіі ў СССР, у тым ліку па 

Смаленшчыне, пра лёсы дзеячаў беларускай культуры – М.І. Гарэцкага 

(кн. “Душа дваілася. Аповесць, народжаная ў Смаленску”, 1997), Г.І. 

Гарэцкага (“Акадэмік Гаўрыіл Гарэцкі”, 1998), В. Ластоўскага, Я. 

Лёсіка, А. Ляўданскага і інш. Выдаў таксама кнігі “Аляксандр Ульянаў і 



версія НКУС пра антысавецкае падполле ў БССР. Фальсіфікацыя 

органамі НКУС крымінальных спраў у 1937-38 гг.” (1997, у сааўтарстве), 

“Адам Бабарэка: арышт – лагер – смерць. Расправа з ссыльнымі 

беларусамі ў Кіраве ў 1937-38 гг. Дакументальны нарыс” (1999). 

Складальнік, аўтар уступнага артыкула, каментатар зборніка вершаў У. 

Мураўёва “Пасынак лёсу”, выдадзенага ў Маскве ў 1996 г. Член Саюза 

расійскіх пісьменнікаў (1996). Галоўны рэдактар смаленскага часопіса-

штоквартальніка “Годы” (з 1998).  

 

 

Публікуецца адпаведна артыкула ў кн.: Памяць: Гіст.-дакум. хроніка 

Шчучынскага раёна / Рэд. кал.: Г.П. Пашкоў (гал. рэд.) і інш.; Маст. 

Э.Э.Жакевіч. – Мн.: БелЭн, 2001. 

 

 

 

 

 

 

 

 

КірвельЧаслаў Станіслававіч 

 Беларускі філосаф, педагог. Доктра філасофскіх навук (1990). 

Прафесар (1992). Нарадзіўся 9.3.1945 г. ў в. Мякішы Шчучынскага 

раёна. Вучыўся ў Барэйшаўскай васьмігадовай і васілішкаўскай 

сярэдняй школах; сярэднюю адукацыю скончыў у школе рабочай 

моладзі №6 у Калінінградзе, адначасова працуючы газаваршчыкам на 

суднарамонтным заводзе (1963-64). У 1964 г. паступіў на філасофскі 

факультэт Ленінградскага універсітэта, служыў у Савецкай Арміі ў 

1964-67 гг., скончыў філасофскі факультэт у 1972 г., вучыўся ў 

аспірантуры на гэтым факультэце ў 1972-76 гг. (адначасова працаваў у 

Дзяржаўным музеі гісторыі Ленінграда рабочым, дворнікам, 

пажарнікам). З 1977 г. выкладаў еа кафедры марксізму-ленінізму 

політэхнічнага інстытута ў Камсамольску-на-Амуры. З 1980 г. – на 

кафедры філасофіі Гродзенскага універсітэта, з 1981 г. – загадчык 

кафедры. Друкуецца з 1975 г. Вывучае праблемы утапічнай свядомасці і 



сацыяльнай філасофіі, ролі суб’ектыўнага фактару ў гісторыі і інш. 

Аўтар прац “Утапічная свядомасць: сутнасць, сацыяльна-палітычныя 

функцыі” (1989, на рускай мове), “Вобразы будучыні: утопія і 

антыўтопія ў сучасным свеце. Навучальны дапаможнік” (Гродна, 1994, 

на рускай мове), “Асновы філасофіі. Курс лекцый” (Гродна, 1994, у 

сааўтарстве), “Гуманізм і сацыяльныя дзеянні людзей. Навучальны 

дапаможнік для студэнтаў і аспірантаў” (1996, у сааўтарстве, на рускай 

мове), “Гісторыя філасофіі. Навучальны дапаможнік для ВНУ” (Гродна, 

1997, у сааўтарстве). 

Э.Э.Жакевіч. – Мн.: БелЭн, 2001. 

 

 

 

Кляўзунік Іван Зіноўевіч 
 

Беларускі вучоны ў галіне анестэзіялогіі і рэаніматалогіі. Доктар 

медыцынскіх навук, прафесар (1970). Нарадзіўся 29.3.1925 г. ў в. 

Васілішкі Шчучынскага раёна. Скончыў Мінскі медыцынскі інстытут 

(1954). З 1968 г. загадчык кафедры анестэзіялогіі і рэаніматалогіі 

Беларускага інстытута ўдасканалення ўрачоў. Аўтар навуковых прац па 

пытаннях абязбольвання і ажыўлення арганізма, у тым ліку 

камбінаванага наркоза. 

Маст. Э.Э.Жакевіч. – Мн.: БелЭн, 2001. 

 

 

 

 

 

 

 



 

 

 

 

 

 

 

 

 

Крыніцкі Ібрагім Сулейманавіч 

 

Нарадзіўся ў в. Сандынаўшчызна Шчучынскага раёна. Скончыў 

ваенна-медыцынскую акадэмію ў г. Ленінградзе. Прайшоў 

спецыялізацыю па псіхатэрапіі ў вядомага псіхіятра С.С. Лібіха ў г. 

Сыктыўкар, павышаў кваліфікацыю ў НДІ імя Бехцерава ў Маскве. У 

далейшым спецыялізаваўся ў галіне псіхатэрапіі і 

іголкарэфлексатэрапіі. Цяпер працуе ў санаторыі “Нарач”.  

 

Публікуецца дапаведна артыкула ў кн.: Памяць: Гіст.-дакум. хроніка 

Шчучынскага раёна / Рэд. кал.: Г.П. Пашкоў (гал. рэд.) і інш.; Маст. 

Э.Э.Жакевіч. – Мн.: БелЭн, 2001. 

 

 

 

 

 

 



 

 

 

 

 

 

 

 

Кузьміцкі Ян 

 

Жывапісец і скульптар. Нарадзіўся ў 1934 г. ў в. Багданаўцы 

Шчучынскага раёна. Складаны і цяжкі лёс выпаў будучаму мастаку. 

Праз 2 тыдні пасля яго нараджэння памерла маці. У час вайны, у 1944 г. 

ў Кёнігсбергу стаў інвалідам – страціў нагу. У 1957 г. выехаў у Польшчу. 

Потым былі Аўстрыя, Ізраіль, Турцыя, Грэцыя, Італія, Францыя… Праз 

22 краіны пралёг яго нялёгкі жыццёвы шлях. Цяпер Ян Кузьміцкі жыве 

ў Швецыі, у г. Іпсала. Піша карціны, стварае скульптуры, займаецца 

разьбой па дрэве, аддаючы перавагу тэхніцы манатыпікі. У цэнтры яго 

твораў заўжды чалавек, з усімі сваімі пачуццямі, надзеямі, сумненнямі, 

перажываннямі. У апошнія гады некалькі разоў прыязджаў на радзіму ў 

в. Багданаўцы. 

(гал. рэд.) і інш.; Маст. Э.Э.Жакевіч. – Мн.: БелЭн, 2001. 

 

 

 

  



 



Адметны след на шчучынскай зямлі 
Таццяна Палубятка 

Днямі свой 80-гадовы юбілей адзначыў Заслужаны 

ўрач Рэспублікі Беларусь, Ганаровы грамадзянін 

Шчучына Анатоль Паўлавіч Майстровіч. Так склалася 

жыццё, што зараз гэты паважаны чалавек жыве ў 

абласным цэнтры. Але за той адметны след, які ён 

пакінуў падчас працы на Шчучыншчыне, яго прозвішча і 

цяпер гучыць тут па-асабліваму. Анатоля Паўлавіча памятаюць і 

паважаюць былыя калегі, узгадваюць добрым словам пацыенты, проста 

знаёмыя з доктарам людзі.  

Кіраўніцтва раёна, многія шчучынцы не абышлі ўвагай дастойны юбілей 

А.П. Майстровіча, успрынялі яго як добрую нагоду павіншаваць імянінніка, 

ад шчырага сэрца пажадаць, каб у здароўі і радасці доўжыўся яго жыццёвы 

шлях. З такой жа мэтай пераступілі парог гродзенскай кватэры Анатоля 

Паўлавіча і галоўны ўрач УАЗ «Шчучынская ЦРБ» С.Г. Амбрушкевіч, яго 

намеснік А.А. Жамойціна, галоўны бухгалтар А.В. Шота, старшыня 

прафкама А.С. Падзялінская. 

 

  Анатоль Паўлавіч сустрэў гасцей са Шчучына ў добрым настроі, 

бадзёрым, поўны жыццёвых сіл. Былі абдымкі, успаміны... У прыватнасці, 

пра тое, як некалі хлопец з Гомельшчыны здзейсніў сваю мару пра 

медыцыну. Скончыўшы медвучылішча ў Мазыры, у 1957 годзе малады 

фельчар прыехаў на сваё першае месца працы – у Васілішкаўскую 

ўчастковую бальніцу. Потым папаўняў прафесійныя веды ў аўдыторыях 

Гродзенскага медыцынскага інстытута. Спецыялістам з дыпломам ВНУ на 

некалькі месяцаў з’ехаў на працу у адзін з раёнаў вобласці, але хутка 

вярнуўся ў Васілішкі і ўзначаліў калектыў мясцовай бальніцы. Праз пэўны 

час А.П. Майстровіч ужо загадваў тэрапеўтычным аддзяленнем Шчучынскай 

ЦРБ. А ў поўнай меры свой прафесіяналізм і арганізатарскія здольнасці 

праявіў на пасадзе галоўнага ўрача гэтай установы аховы здароўя. Толькі 

падумаць, 32 гады ён стаяў ля руля ЦРБ і ўсёй медыцыны раёна! Ахвотна 

перадаваў свой каштоўны досвед моладзі, шмат увагі ўдзяляў умацаванню 

матэрыяльна-тэхнічнай базы ўстановы аховы здароўя. У гады яго кіраўніцтва 

http://dzyannica.by/sites/default/files/files/styles/original_so_znakom/public/field/image/img_4372.jpg?itok=24aEKzr_


былі пабудаваны адміністрацыйны корпус райбальніцы, дзіцячая 

кансультацыя і стаматалагічнае аддзяленне, пяціпавярховы лячэбны корпус, 

наваселле справілі адміністрацыя, работнікі «хуткай дапамогі» і профільныя 

спецыялісты паліклінікі... 

– Шмат сіл, энергіі, свой арганізатарскі талент ён аддаў любімай рабоце. 

Галоўнага ўрача Майстровіча вызначалі мэтанакіраванасць, настойлівасць, 

уменне думаць на перспектыву, гаспадарлівасць. Разам з тым Анатоль 

Паўлавіч заўжды заставаўся урачом-прафесіяналам, апантана дапамагаў 

людзям вяртаць здароўе, – падкрэслівае яго пераемнік на пасадзе кіраўніка 

ЦРБ Станіслаў Георгіевіч Амбрушкевіч. – Рознымі былі яго колеры жыцця, 

але гэты моцны духам чалавек выстаяў і служыў прыкладам для многіх. Таму 

яго след на шчучынскай зямлі такі адметны. 

З юбілеем, шаноўны Анатоль Паўлавіч! Ад удзячных пацыентаў і ўсіх 

шчучынцаў, якія ведаюць Вас, – здароўя на доўгія гады і ўсіх зямных даброт. 

 

 

 

 

 

 

 

 

 

 

 

 

 

 

 

 

Максімовіч Вячаслаў Аляксандравіч 
 

Беларускі спартыўны педагог. Майстар спорту СССР па класічнай 

барацьбе (1963). Кандыдат педагагічных навук (1991). Дацэнт (1989). 

Заслужаны трэнер СССР (190). Суддзя ўсесаюзнай (вышэйшай 

нацыянальнай) катэгорыі па класічнай барацьбе (1981). 

Нарадзіўся 14.4.1944 г. ў в. Пяскі Шчучынскага раёна. У 1963 г. 

паступіў у Беларускі інстытут фізічнай культуры, служыў у Савецкай 



Арміі ў 1964-67 гг. Пасля дэмабілізацыі перавёўся на завочнае 

аддзялянне інстытута, скончыў яго ў 1972 г. Працаваў намеснікам 

дырэктара Гродзенскага заатэхнікума па фізічным выхаванні (1967-70). 

З 1970 г. выкладаў на кафедры фізвыхавання Гродзенскага універсітэта, 

у 1990-97 гг. быў загадчыкам гэтай кафедры. У 1997-99 гг. працаваў у 

школе вышэйшага спартыўнага майстэрства ў Гродна, з 1999 г. – 

галоўны трэнер нацыянальнай зборнай Беларусі па класічнай барацьбе. 

Навуковыя інтарэсы звязаны са спецыяльнасцю трэнера-педагога. 

Друкуецца з 1983 г. аўтар падручніка для студэнтаў “Барацьба 

спартыўная” (Гродна, 1997), метадычных распрацовак па выкладанні 

класічнай барацьбы. Сярод яго былых выхаванцаў ёсць прызёры 

алімпійскіх гульняў, міжнародных і нацыянальных спаборніцтваў. 

Маскевіч Сяргей Аляксандравіч 

Беларускі дзяржаўны дзеяч, дэпутат Палаты прадстаўнікоў 

Нацыянальнага сходу, Доктар фізіка-матэматычных навук (1995), 

прафесар (1997). Нарадзіўся 1.8.1953 г. ў в. Быкаўка Шчучынскага раёна. 

Скончыў Гродзенскі педагагічны інстытут (1974), дзе і працуе (з 1995 

прарэктар). У 1997-2005гг. быщ рэктарам Гродзенскага універсітэта. 



Навуковыя працы па спектраскапіі біяарганічных малекул. 

Распрацаваў на аснове мадыфікаваных тонкіх плёнак скрабра і золата 

новыя тыпы субстратаў для спектраскапіі выпрамянення, узмоцненага 

паверхняй.Аўтар больш за 250 навуковых прац па фізіцы малекул і 

менеджменту ў адукацыі. 

Дэпутат Гродзенскага абласнога Савета дэпутатаў 23-га і 24-га 

скліканняў. З 2005 года - дэпутат Палаты прадстаўнікоў Нацыянальнага 

сходу Рэспублікі Беларусь, дзе ўзначаліў пастаянную камісію па 

міжнародных справах і нацыянальнай бяспекі. 

З  2010 па 2015 гады  - Міністр адукацыі Рэспублікі Беларусь. 

 

 

 

 

 

 

 

 

 

 

 

 

 

 

 

 

 

 

 

 

Навагродскі Тадэвуш Антонавіч 
 

Беларускі этнограф. Кандыдат гістарычных навук (1995). 

Нарадзіўся 6.11. 1965 г. ў в. Арцюшы Шчучынскага раёна. Скончыў 

Арцюшоўскую васьмігадовую школу, ваўкавыскае педагагічнае 

вучылішча (1984), гістарычны факультэт БДУ (1991). Быў аспірантам 

(1991-94) у аддзеле этнаграфіі Інстытута мастацтвазнаўства, этнаграфіі і 

фальклору Нацыянальнай акадэміі навук Беларусі.  



Друкуецца з 1993 г. Вывучае матэрыяльную культуру Беларусі (у 

першую чаргу народную кулінарыю), міжэтнічныя адносіны, методыку 

палявых этнаграфічных даследаванняў. 

З'яўляўся навуковым супрацоўнікам аддзела этналогіі Інстытута 

мастацтвазнаўства, этнаграфіі і фальклору ім. К.Крапівы НАН Беларусі 

з 1994 па 1997 года. З 1997- дацэнт кафедры этналогіі, музеялогіі і 

гісторыі мастацтваў гістарычнага факультэта БДУ. У 2008-загадчык 

кафедры этналогіі, музеялогіі і гісторыі мастацтваў гістарычнага 

факультэта БДУ. 

 

 

Публікуецца адпаведна артыкула ў кн.: Памяць: Гіст.-дакум. 

хроніка Шчучынскага раёна / Рэд. кал.: Г.П. Пашкоў (гал. рэд.) і інш.; 

Маст. Э.Э.Жакевіч. – Мн.: БелЭн, 2001. 

 

 

 

 

 

 

 

 

 

 

 

 

 

 

Петрашкевіч Ануфрый 
 

Паэт Ануфрый Петрашкевіч (псеўданімы Nufr, Stryjaszek) 

нарадзіўся ў 1793 г. ў Шчучыне ў сям’і небагатага шляхціча. Скончыў 

павятовую піярскую школу. Працаваў гувернёрам. Сярод яго 

выхаванцаў быў Ігнат Дамейка, які потым стаў адным з самых блізкіх 

сяброў паэта. Працягваў адукацыю ў Віленскім універсітэце на 

факультэце прыродазнаўчых і фізічных навук. Як выхаванец з 

незаможнай шляхецкай сям’і, А. Петрашкевіч вымушаны быў 

спалучаць вучобу з працай у т.зв. “масе радзівілаўскай” – камісіі па 

ўпарадкаванню княжацкай спадчыны, дзе сустрэўся і пасябраваў з Янам 

Чачотам. У 1816 г. А. Петрашкевіч атрымаў ступень кандыдата 

філасофіі. 

У 1817 г. разам з Адамам Міцкевічам, Янам Чачотам, Тамашам 

Занам Ануфрый Петрашкевіч стаў адным са стваральнікаў тайнага 



таварыства філаматаў (у перакладзе з грэчаскай мовы “аматараў 

ведаў”). У пачатку сваёй дзейнасці філаматы ставілі культурна-

асветніцкія мэты, вывучалі культуру беларускага, літоўскага і 

польскага народаў, пазней была распрацавана праграма палітычнай 

барацьбы за сацыяльнае і нацыянальнае вызваленне.  

А. Петрашкевіч з’яўляўся адным з самых актыўных дзеячаў 

таварыства філаматаў. Да 8.4.1819 г. ён кіраваў 2-й секцыяй таварыства 

(навукі фізічныя, матэматычныя і медыцынскія), у ліпені-кастрычніку 

1819 г. выконваў абавязкі намесніка, з 8.10.1819 г. да 2.10.1820 г. – 

сакратара філаматаў, апекаваў касу (26.6.1818 – 21.10.1820), бібліятэку 

(да 5.10.1820), архіў таварыства, арганізоўваў многія святочныя 

ўрачыстасці і цырымоніі, якім філаматы надавалі вялікае значэнне. У 

1820 г. распрацаваў структуру таварыста сяброў карыснай забавы 

(“прамяністых”) – легальнай патрыятычнай арганізацыі студэнатў 

Віленскага ўніверсітэта (кіравалі філаматы). 

У сваёй паэтычнай творчасці Петрашкевіч свядома 

выкарыстоўваў матывы і вобразы вуснай паэзіі беларускага народа, яго 

звычаі і вераванні. Кастусь Цвірка лічыць паэта адным з 

першаадкрывальнікаў беларускага фальклору. Ужо ў першых вершах 

“Вёска”, “Беспадстаўная скарга”, “Роздум ля развалін замка 

Гедзімінава”, якія былі надрукаваны ў “Віленскім штотыднёвіку” за 

1817 год, адчувалася ўлюбёнасць аўтара ў свой край, яго народную 

творчасць і гісторыю. 

У 1820 г. А. Петрашкевіч працягвае навучанне ў Варшаўскім 

універсітэце, у 1821 г. атрымлівае ступень магістра філасофіі. 15.9.1821 г. 

паэт накіраваны выкладчыкам геаграфіі, натуральнай гісторыі 

(прыродазнаўчыя навукі) і латыні ў ваяводскую школу Любліна. Але 

праца настаўніка не задавальняла Петрашкевіча, які ў канцы 1822 г. 

вярнуўся ў Вільню, дзе з дапамогай Яна Чачота зноў уладкаваўся на 

працу ў Радзівілаўскі архіў. Адначасова, разам з Станіславам 

Казакевічам і Казімірам Пясецкім, кіраваў дзейнасцю філаматаў. У 

сакавіку 1823 г. Петрашкевіч паставіў перад таварыствам пытанне аб 

утварэнні яшчэ адной арганізацыі – Патрыятычнага саюза, накіраванга 

супраць палітыкі царызму. Разам з Міхаілам Рукевічам у Шчучыне 

пачаў ствараць мясцовую тайную арганізацыю. Пад час следства па 

справе філаматў паэту спачатку ўдалося пазбегнуць арышту. Гэта дало 

яму магчымасць захаваць усе матэрыялы таварыства філаматаў, іх 

паэтычныя творы. Дзякуючы Петрашкевічу сёння ёсць магчымасць 

чытаць многія творы яго сяброў – Адама Міцкевіча, Тамаша Зана, Яна 

Чачота, у т.л. напісаныя на беларускай мове. Ануфрый Петрашкевіч 

стварыў спецыяльны камітэт дапамогі сваім зняволеным сябрам. 

Арыштаваныя філаматы адразу адчулі матэрыяльную і духоўную 

падтрымку тых, хто згуртаваўся вакол камітэта. Пазней паэт таксама 

быў арыштаваны. 9 лістапада 1824 г. разам з сябрам ён апынуўся ў 

Пецярбурзе. У студзені 1825 г. быў сасланы ў Маскву, дзе як добра 



падрыхтаваны спецыяліст атрымаў працу ў бібліятэцы ўніверсітэта. У 

Маскву да Петрашкевіча прыходзілі лісты ад былых філаматаў, 

раскіданых па ўсёй Расійскай імперыі. З Адэсы пісалі Адам Міцкевіч, 

Францішак Мілеўскі, Юзаф Яжоўскі, з Пецярбурга – Тэадор Лазінскі, з 

Уфы – Ян Чачот, з Арэнбурга – Тамаш Зан, з Беларусі – Ігнат Дамейка, 

Станіслаў Казакевіч, Антоній Адынец. У Маскве Петрашкевіч 

працягвваў выконваць абавязкі добраахвотнага архівіста таварыства 

філаматаў. У 1826 г. ён дапамог Адаму Міцкевічу выдаць напісаныя ў 

Адэсе і Крыме “Санеты”, меў намер выдаць томікі паэзіі Яна Чачота і 

Тамаша Зана. Амаль у кожным лісце дадому паэт прасіў свайго 

малодшага брата Юзафа перадаць іх творы, што захоўваліся ў 

патаемным, вядомым толькі ім месцы. Здзейсніць гэтыя задумкі 

Петрашкевічу перашкодзіла паўстанне 1830-31 гг., вестку аб пачатку 

якога ён успрыняў з вялікім энтузіязмам. Разам з афіцэрамі Літоўскага 

корпуса, якія былі высланы ўладамі ў Маскву за праяўленыя сімпатыі 

да паўстання, Петрашкевіч марыў далучыцца да паўстанцаў, 

рыхтаваўся да ўцёку. Былі сабраны зброя, грошы, знойдзены спосаб 

падрабіць патрэбныя дакументы. 16 чэрвеня 1831 г. паэта з сябрамі 

арыштавалі. 17 лістапада 1831 г. зняволеныя былі прыгавораны да 

пакарання смерцю. Два месяцы А. Петрашкевіч чакаў выканання 

смяротнага прыгавору. 13 студзеня 1832 г. пакаранне смерцю было 

заменена на пажыццёвую высылку ў Сібір з пазбаўленнем шляхецтва і 

навуковай ступені магістра філасофіі. З ліпеня 1832 г. асуджаны паэт 

жыў у Табольску, дзе з 1834 г. апекаваў польскую бібліятэку, заснаваную 

П. Машчынскім.  

У 1856 г. Петрашкевічу дазволілі пакінуць Сібір. У 1860 г. ён 

вярнуўся на радзіму, у Вільню, дзе яго прытуліў у сваім доме брат Юзаф, 

доктра медыцыны. Гэта быў ужо змучаны жыццём і хваробамі чалавек. 

“Усё тут змянілася, - пісаў А. Петрашкевіч у Чылі І. Дамейку ў пачатку 

1863 г.,  – новае пакаленне чужое для мяне, блізкія сэрцу альбо спяць у 

магілах, альбо закінуты за мора. Дадай да гэтага маю нямогласць – і 

будзеш мець поўны мой партрэт, прытым я ўжо без вусоў, зусім іншы і 

абліччам…”. 7 снежня 1863 г. Ануфрый Петрашкевіч памёр.  

 

Публікуецц адпаведна артыкула: А.У. Кашэта. Петрашкевіч 

Ануфрый., у кн.: Памяць: Гіст.-дакум. хроніка Шчучынскага раёна / Рэд. 

кал.: Г.П. Пашкоў (гал. рэд.) і інш.; Маст. Э.Э.Жакевіч. – Мн.: БелЭн, 2001.  

 

 

 

 

 

 

 



 

 

 

 

 

 

 

 

 

 

 

Пінхус Крэмень 
 

Пінхус Крэмень (фр.: Pinchus Krémègne, 28 ліпеня 1890, Жалудок, 

каля Ліды — 5 красавіка 1981, Серэ, Пірэнеі Усходнія, Францыя) — 

французскі мастак Парыжскай школы. Акрамя жывапісу, займаўся 

таксама скульптурай і графікай. 

Нарадзіўся ў яўрэйскай сям'і, бацька - рамеснік. У 1909-1910 

вучыўся ў мастацкай школе Вільні, дзе пазнаёміўся з Суціным і 

Кікоіным. 

У 1912 пасяліўся ў Парыжы, у інтэрнацыянальным інтэрнаце 

мастакоў «Вулей» (фр. La Ruche). Пазнаёміўся з Шагалам, Лежэ, 

Цадкіным, Мадыльяні, Дэрэнам. У 1914 выставіў тры скульптурныя 

працы ў Салоне незалежных. 

У Першую сусветную вайну жыў у Парыжы. У гэты перыяд яго 

карцінамі пачалі цікавіцца парыжскія калекцыянеры (Поль Гіём, 

Леапольд Збароўскі). У 1918 пасяліўся ў серцы, прыязджаў у Парыж, у 

1920-я гады шмат падарожнічаў (Корсіка, Швецыя). 

Другую сусветную вайну правёў на поўдні Францыі, у 

дэпартаменце Карэз, быў наёмным работнікам у вёсцы. У 1945 пасяліўся 

ў Серэ. 

Пахаваны ў Парыжы на могілках Манпарнас. 

 

 

Матэрыл з Вікіпедыі: http://be.wikipedia.org/wiki/Пінхус_Крэмень  

Руцкая Алена Вітальеўна 
 

Паэтка, літаратуразнаўца, метадыст. Беларускі пісьменнік. 

Нарадзіўся 11.1.1950 г. ў в. Дзякаўцы Шчучынскага раёна ў сям’і 

служачых. У 1961 г. з бацькамі пераехала ў Слонім. Скончыла 

філалагічны факультэт БДУ (1971), працавала настаўніцай беларускай 

мовы і літаратуры ў Сценявіцкай васьмігадовай школе Слонімскага 

раёна, у Судзільскай сярэдняй школе Клімавіцкага раёна Магілёўскай 

вобласці, у Сянькоўшчынскай сярэдняй школе Слонімскага раёна. З 

1977 г. працуе ў сярэдняй школе №2 у Слоніме. З 1992 г. працуе 

выкладчыцай на кафедры беларускай літаратуры ГрДУ імя Янкі 

Купалы.  

Выдатнік асветы (1982), член Саюза пісьменнікаў РБ (1985), 

Заслужаная настаўніца Беларусі (1987). 

З першым вершам выступіла ў 1966 г. ў газеце “Голас Радзімы”.  

Аўтар зборнікаў паэзіі “Надзея” (1983), “Роздум” (1988), “Вытокі” 

(1999). Выдала навукова-метадычныя дапаможнікі “Тыдзень беларускай 

мовы і літаратуры ў школе” (1999), “Пазакласная праца па беларускай 

літаратуры” (2000), “Методыка выкладання беларускай літаратуры: 

Дапаможнік для студэнтаў” (2004, у сааўтарстве), “Беларуская 

літаратура ў школьным выкладанні” (2006, у сааўтарстве). 

Перакладалася на армянскую, польскую, рускую, туркменскую, 

украінскую мовы. Перакладае з украінскай і рускай моў. Творы 

змяшчаліся ў абласным і рэспубліканскім друку. 

 

 

 



 

 

 

 

 

 

 

 

Стацкевіч Фелікс Іванавіч 

Беларускі грамадскі і культурны дзеяч, педагог, выдавец. Нарадзіўся 

2.12.1879 г. ў Шчучыне ў сям’і землямера і настаўніцы. Скончыў гімназію ў 

Пецярбургу (1900), удзельнічаў у рабоце падпольнай арганізацыі гімназістаў. 

Паступіў на юрыдычны факультэт Пецярбургскага універсітэта, але ў 1901 г. 

быў арыштаваны за ўдзел у студэнцкіх хваляваннях і высланы на радзіму пад 

нагляд паліцыі. У Шчучыне даваў прыватныя ўрокі. Пазней працаваў у 

Марыўпалі ў натарыяльнай канторы, з восені 1902 г. – зноў у Пецярбургу, дзе 

стаў адным з заснавальнікаў Беларускай сацыялістычнай грамады. З 1905 г. – 

у Вільні, вёў тут рэвалюцыйную работу, потым – у Мінску , працаваў у 

падпольнай друкарні. З 1908 г. быў адвакатам у Ігумене на Міншчыне, 

працаваў тэхнікам у вышнім Валачку, Цверы (1913-19), адначасова з 1917 г. – 

у прафсаюзах работнікаў воднага транспарту. У 1919-20 гг. з’яўляўся 

супрацоўнікам выдавецкага аддзела Наркамата асветы ЛітБел ССр. У 

далейшым працаваў у Віленскім беларускім саюзе кааператараў (1920-23), быў 

выкладчыкам лацінскай мовы і дырэктарам Радашковіцкай беларускай 

гімназіі (1923-29). Актыўна ўдзельнічаў у вызваленчым руху ў Заходняй 

Беларусі. Займаўся выдавецкімі справамі (выдаваў зборнік Максіма Танка 

“Журавінавы цвет”, 1937), адвакацкай практыкай. Старшыня Галоўнай 

управы ТБШ (1929-37). Арыштоўваўся за беларускую дзейнасць, сядзеў у 

турме (1930-31, 1933). Адзін з заснавальнікаў і рэдактра часопіса “Беларускі 

летапіс”, у якім працаваў у 1933, 1936-39 гг., друкаваўся як літаратуразнавец. 

Пасля ўз’яднання Беларусі, у 1939-41 гг. настаўнічаў у Вілейцы і Клецкім 

раёне. Склаў “Эсперанта-беларускі слоўнік”. Пераклаў на мову эсперанта 

кнігу Л. Петражыцкага “Тэорыя права і маральнасць”. Памёр 21.6.1967 г. 

Тарасевіч Ян 
 

Кожны чалавек павінен выконваць сваю місію на гэтай зямлі на карысць Богу, 

сваёй Бацькаўшчыне, свайму народу i ўсяму чалавецтву незалежна ад таго, дзе яму 

суджана жыць i працаваць. Больш святой ідэі на свеце не існуе. 

   Многія беларусы з рознай нагоды апынуліся далёка за межамі сваёй Радзімы, 

ды толькі будучы на чужыне, яны не толькі не забыліся пра свой край i народ, але i 

з'явіліся папулізатарамі беларускасці ў вольным свеце, лепшымі яго прадстаўнікамі 

i абаронцамі намаганняў свайго народу "людзьмі звацца", быць роўнымі з іншымі 

народамі. Шмат яны зрабілі для таго, каб не змярцвела душа беларуская на чужыне i 

на Радзіме, каб не страціла яна сваю нацыянальную годнасць i свядомасць. 

   Да ліку такіх дзеячоў з гонарам можна аднесці нашага земляка — беларускага 

каталіцкага святара, прафесара, доктара тэалогіі а. Янку Тарасевіча. 

   Вітаўт Кіпель заўважыў: "Айцец Ян Тарасевіч, бясспрэчна, належыць да 

малое групкі першапраходцаў i лідэраў беларускага руху ў Злучаных Штатах". Так, 

Янка Тарасевіч быў пачынальнікам i арганізатарам беларускага рэлігійнага, 

культурна-асветнага i палітычнага жыцця беларусаў у далёкай Амерыцы. А яго 

філасофска-тэалагічныя працы варты таго, каб аднесці ix да трывалага фундаменту 

беларускай рэлігійнай філасофіі. Пра гэта i пойдзе далей гутарка, але перш згадаем 

біяграфічныя звесткі будучага тэолага. 

   Нарадзіўся Янка Tapaсевіч 20.Х.1892 г. у в. Клешнякі (цяпер Шчучынскі р-н) 

у бацькоў Mіхаіла i Крысціны з дому Рамашкевічаў у звычайнай беларускай 

сялянскай сям’і. Вучыўся ён напачатку ў народнай школцы ў Бакштах, пасля ў 

Васілішках. У 1911 г. трапіў у ЗША. Жыў у м. Нэшуа (штат Нью-Хэмпшыр), дзе 

працаваў падмятальшчыкам на фабрыцы бавоўны, пасля перайшоў на працу ў 



абутковую майстэрню. Вучыўся ноччу. У 1912 уступіў у закон Салятынаў (манаскі 

ордэн) i стаў вучыцца на святара ў Miciйным Каледжы Ла Салет у Хартфордзе (штат 

Канэтыкат). Вышэйшую тэалагічную адукацыю праходзіў у Канадзе (Манрэаль, 

1917- 1918 гг.) i ў Швейцарыім (Фрыбург, 1919-1925). 23.VII.1923 г. у Фрыбургу быў 

высвечаны на святара. Тут жа абараніў i доктарскую дысертацыю на тэму: "Пакора 

паводле Тамаша Аквінскага". Ад 1926 г. стаў выкладчыкам у семінарыі Ла Салет 

каля Олбані (штат Нью-Йорк). 

   3 прыездам у ЗША напачатку 20-х гадоў такіх вядомых беларускіх дзеячоў, як 

Антон i Янка Чарапукі, Язэп Варонка, Паўлюк Чопка, беларускае жыццё становіцца 

больш актыўным i фарміруецца ў пэўныя беларускія арганізацыі. 

   У хуткім часе i Янка Тарасевіч стаў вядомым беларускім дзеячам у Чыкага, у 

штатах Нью-Йорк, Канэтыкат, Уісконсін з інш. Разам з згаданымі aco6aмi ён 

праводзіць лекцыі ў школах Чыкага, у суседніх гарадах i штатах, дзе жылі беларусы 

з мэтай пашырэння нацыянальнай свядомасці. 

   Янка Тарасевіч быў першым беларускім святаром у ЗША, хто пачаў казаць 

на набажэнствах беларускія казанні. Першае такое набажэнства адбылося у 1926 г. У 

гэтым жа годзе ён выдаваў у Нью-Йорку беларускі часопіс "Праўда". Выйшла 

некалькі нумароў. 

   "Той жа кс. Tapaceвіч у 1928 г. у Чыкага наладзіў публічнае святкаванне 

беларускага нацыянальнага свята 25 сакавіка, — згадвае Адам Станкевіч, — на 

якім былі прадстаўнікі загранічных дыпламатаў i прэсы". У 30-40-х гадах Тарасевіч 

выдае i з'яўляецца адным з заснавальнікаў англа-расейскамоўнага рэлігійнага 

часопіса уніяцкага кірунку "Церковный Голос", у якім друкаваліся артыкулы i на 

беларускія тэмы. Апроч гэтага ён быў арганізатарам беларускай каталіцкай 

грамады ў Чыкага, яна дзейнічае i сёння. Шмат дапамагаў ён беларускай моладзі ў 

міжваенны час з магчымасцю атрымаць адукацыю ў універсітэтах Еўропы i ЗША. 

Сам жа пры малейшай магчымасці наведваў Беларусь. Быў ён на Радзіме ў 1921, 

1924 i ў 1935 гадах. Кожны яго прыезд на Бацькаўшчыну быў сполахам для польскіх 

уладаў i выклікаў вялікае незадавальненне. Вось што пісала "Хрысціянская Думка" 

з нагоды яго апошняга прыезду ў 1935 г.: "Цікава тут адмеціць, што прафесар, 

госцячы ў сваёй радні ў Шчучынскім павеце, меў шмат прыкрасцяў ад тамтэйшага 

павятовага старасты Кавальскага, які нават гразіў яму высылкай з павета за тое, 

што з людзьмі (там усе беларусы) i з сваякамі гаварыў па- беларуску. Але... пасля 

адпусціўся..." 

   "Ксёндз Цыраскі з Bacілішак пасвяціў цэлае казанне выясненню, што у iм 

няма (там усе беларусы) ніякіх беларусаў, што ўсе палякі, што ксяндзоў беларусаў ня 

можна слухаць i г. д. ...". 

   А ў хуткім часе Янку Тарасевіча i сапраўды папрасілі пакінуць межы Рэчы 

Паспалітай, як абывацеля ЗША, аб чым сведчыла пастанова навагрудскага ваяводы 

Стэфана Свідэрскага ад 25.VII.1935 г. Пра гэтыя прыкрыя падзеі Янка Tapacевіч 

напісаў у "Хрысціянскай Думцы" i выдаў у 1936 г. кніжку "На Бацькаўшчыну". 

Рэзананс аб тым, як у каталіцкай дзяржаве caмi ксяндзы i ўлады аднесліся да 

каталіцкага святара, доктара тэалогіі, манаха — быў сапраўды вялікім. Tpoxi пазней 

адзін з аўтараў "Божага шляху" заўважыць: "Без сумніву гэта зрабіла свой уплыў на 

айца Янку i на яго пазнейшыя адносіны да Польшчы, якой паводле яго кіравалі 

масоны, паны i ксяндзы-шавіністы". 

   У 1936 г. а. Янка Тарасевіч з дазволу Рыма пераходзіць у ордэн манахаў 

бенедыктынцаў. Сустрэча з беларускім святаром Язэпам Рэшацем навяла абодвух на 

думку заснаваць беларускі манастыр бенедыктынцаў у ЗША. Для гэтай справы былі 

i кандыдаты: 24 чалавекі, што вельмі шмат на першы раз. Але планам гэтым 

перашкодзіла вайна. 



   27 кастрычніка была створана Беларуска-Амерыканская Нацыянальная Рада 

(БАНР). Янка Тарасевіч быў адным з ініцыятараў стварэння такой арганізацыі, 

з'яўляўся старшынёй i душой Рады. Апроч яго сябрамі Управы БАНР былі Янка 

Чарапук-Змагар, Ігнат Лабач, Паўлюк Чопка, Язэп Варонка i Язэп Рэшаць. БАНР 

вельмі шмат зрабіла для папулярызацыі Беларусі. Вялікая роля ў гэтым належыць i 

Янку Тарасевічу, які не раз падымаў голас у абарону беларускасці. Вось што піша аб 

дзейнасці яго ў БАНР Вітаўт Кіпель: "Асабліва варта адзначыць палітычную 

карэспандэнцыю а. Яна Тарасевіча. Галоўнай яго мэтай было інфармаванне 

амерыканскіх i заходнееўрапейскіх палітычных дзеячоў аб імкненні Беларусі да 

незалежнасці і захавання непадзельнасьці сваёй этнаграфічнай тэрыторыі. Айцец 

Тарасевіч выслаў нямала мэмарандумаў аб тэрытарыяльных правах Белapyci, яе 

палітычнай будучыні Дзяржаўнаму Дэпартаменту ЗША: прэзідэнтам Рузвэльту і 

Трумэну; амерыканскім кангрэсменам i сэнатарам; сэру Энтані Ідэну, брытанскаму 

міністру замежных справаў; д-ру Эдварду Бенешу, прэзідэнту Чэхаславацкай 

Рэспублікі; народнаму камісару замежных справаў БССР Кузьме Кісялёву; савецкім 

рэлігійным уладам, у тым ліку архіяпіскапу Яраслаўскаму і Растоўскаму Алексію". 

   Пасля другой сусветнай вайны а. Янка Tapaceвіч актыўна дапамагае новай 

хвалі эмігрантаў уладкоўвацца ў ЗША, арганізоўвае для беларусаў рэлігійнае жыццё. 

Для ix ладзіць набажэнствы, гаворыць беларускамоўныя казанні, выдае "Лісток да 

Беларусаў" (1952-1961), стварае ў Чыкага першую беларускую парафію Хрыста 

Збаўцы ўсходняга абраду (заснавана ў 1955 г.) i нейкі час з'яўляецца духоўным 

пастарам парафіі. 

   У 1967-68 гадах ён апошні раз наведаў Беларусь. Пражыў на Радзіме 9 

месяцаў, вярнуўся толькі па загаду свайго абата. Пасля гэтага ён пачаў схіляцца да 

нейтральнае або часам пазітыўнае ацэнкі саветаў i супрацоўніцтва з iмi. Надрукаваў 

некалькі артыкулаў i вершаў у газеце "Голас Радзімы" i, як здавалася, прымаў за 

праўду савецкую пацыфісцкую прапаганду. Магчыма, гэта тлумачыцца вялікім 

жаданнем быць на Радзіме i памерці на ёй, тым больш, што на гэты раз яго, відаць, 

ніхто не праследаваў i не выганяў. 

   Аднак памёр а. Янка Тарасевіч на чужыне 11 .VI. 1978 г. у манастыры Св. 

Пракопа ў Лойлі. Пахаванне было вялікім. "Рэдка дзе здараецца, каб на iм было 

столью біскупаў (5), святароў (каля coтні) i маса вернікаў... Цела айца Янкі супачыла 

на манастырскіх могілках святога Пракопа ў Лайл побач з пахаванымі там айцамі 

беларусамі Язэпам-Апанасам Рэшацем i протэерэем Васілём Гапановічам. Там 

беларусы праспявалі для ўcix ix малітву-гімн "Магутны Божа, Уладар сусветаў...". 

   Усё жыццё а. Янкі Тарасевіча прайшло ў думках пра Беларусь. Адкуль жа ў 

яго такая беларускасць? Адкуль жа такая шчырая любоў да роднай зямлі? 

   А беларускасць гэта мае глыбокія карані. Яго дзяды i бацькі былі беларусамі, 

i дзяцінства Янкі прайшло сярод беларусаў. Вялікі ўплыў на яго нацыянальную 

свядомасць зpaбіў кс. Цілевіч, які прывозіў i чытаў вяскоўцам вершы Францішка 

Багушэвіча. Значны след у станаўлены свядомасці пакінула знаёмства i шчырае 

сяброўства з беларускімі святарамі Адамам Станкевічам, Віктарам Шутовічам, 

Язэпам Рэшацем. А больш за ўсё ён усвядоміўся сам, калі бачыў адносіны маючых 

уладу да свайго пакрыўджанага народу. I боль i крыўда сціскала тады яго сэрца, i ён 

яшчэ з большай апантанасцю абараняў права быць беларусам, што не толью не 

супярэчыла, але i сцвярджала Божыя планы адносна кожнага народу. 

   I творчасць яго пранята тэмай Бога i Бацькаўшчыны. Часам гэта пашыраны 

i больш паглыблены каментар Святога Пісьма, хрысціянскай дагматыкі i 

выказванняў Тамаша Аквінскага, пераасэнсаваны i больш падыходліва 

ператлумачаны для простага чалавека, часам гэта смелыя i самастойныя 

меркаванні, якія ўражваюць i пераконваюць сваей шчырасцю, часам гэта 

патрыятычныя звароты-заклікі да свайго народу ў імя яго будучыні. Не пазбаўлена 



вартасці творчая спадчына а. Янкі Тарасевіча: публіцыстыка, філасофска-

тэалагічныя трактаты, проза, вершы — усе, што друкавалася ў часрпісах: 

"Хрысціянская Думка" (выходзіў у Вільні ў 1928-1939 гадах), "Божым шляхам" 

(Парыж, 1947- 1980), Голас Царквы" (Чыкага, 1930-1940-ыя гады), "Зьніч" (Рым, 

1950- 1975), "Сейбіт" (выходзіў у ЗША ў пасляваенныя гады). Асобнымі брашуркамі 

выйшлі у Вільні яго кнігі "Зло i лякарства на яго" (1929 г.), "Чалавек — шукальнік 

Бога" (1934), "Беларусы ў святле праўды" (1935), "На Бацькаўшчыну" (1936). 

    3 нагоды выхаду кнігі "Зло i лякарства на яго" "Хрысціянская Думка" 

пісала: "Ёсць гэта брашурка, якая ў кароткіх словах дасць нам выяснение таямніц 

адкуплення роду людзкога Хрыстом праз Яго муку i смерць крыжовую". У гэтай 

працы аўтар разглядае такія праблемы, якія хвалююць усё чалавецтва: Бог, душа, 

чалавек. Бог стварыў чалавека не дзеля бяды, смутку i цярпення, а дзеля радасці i 

шчасця. Адкуль жа тады зло на свеце? Як знішчыць яго? I шлях тут можа быць 

толькі адзін. Аўтар звяртаецца да свайго народу з парадай: "Народзе, Беларускі 

народзе, ты хочаш адбудаваць сваё гаспадарства! Ты хочаш быць магутным, 

слаўным ва ўcix галінах людзкога жыцця! Вялізарныя, слаўныя, магутныя гэныя 

ідэалы твае! Іх трэба дасягнуць. Але будуй ix на фундаменце Бога- Чалавека!". 

 

   У наступнай сваёй працы "Чалавек-шукальнік Бога" а. Янка Tapaсевіч 

сцвярджае, што ў чалавеку жыве патрэба Бога. Гэта не што іншае, як дух жыцця 

альбо душа, якую даў Бог i ў якую ўліў жаданне прадвечнай Праўды, невычэрпнага i 

дасканалага Дабра i Вечнага Шчасця — словам тое, што уласціва Богу. Дзеля гэтага 

душа чалавека заўсёды перапоўнена прагай свайго Аўтара-Стваральніка, жаданнем 

жыць з iм, у iм i для яго. Амаль што ў кожнай сваёй працы а. Янка Tapaceвіч 

імкнецца раскрыць патрэбы свайго народу, паказаць шлях да паратунку ў 

філасофска- тэалагічным асвятленні. Не выключэннем з'яўляецца i "Чалавек- 

шукальнік Бога". На яго думку, беларус таксама шукальнік Бога. У дахрысціянскі 

час ён быў шмат багацейшы сваёй культурай i славянскай натурай за іншыя 

славянскія народы. Такі ўзровень культуры — гэта вынік яго цесных зносінаў з 

захадам i культурай Грэцыі. У беларускай душы ёсць вялікае імкненне да Бога i да 

святых ідэяў Хрыста. Толькі трэба, каб беларусы для Бога рыхтавалі сваю душу i 

яму аднаму служылі i тады "ён выбавіць вас з рук ворагаў вашых (з першай кнігі 

Каранёў. 7.3)". 

   Як бачым, абсяг разважанняў філосафа-тэолага а. Янкі Tapaceвіча вельмі 

шырокі: ад рацыянальнага асэнсавання веры i тэодыцыі (апраўданне Бога) праз 

антропадыцыю (апраўданне чалавека) да этнадыцыі (апраўданне этнаса, народу). 

Такі падыход уласцівы не толькі заходнееўрапейскім неатамістам, але i рускім 

рэлігійным філосафам пачатку XX ст. (Ул. Салаўёў, П. Фларэнскі i інш.) Вельмі 

характэрнай у гэтым сэнсе з'яўляецца кніга а. Янкі Тарасевіча "Беларусы ў святле 

праўды". Kніга гэта i на сённяшні дзень адзіная ў нашай навукова- публіцыстычнай 

літаратуры "якая бярэ пад развагу глыбокія прынцыпы хрысціянскай філасофіі i 

этыкі, якія нічуць не пярэчаць сведамасці i самаакрэсленасці беларуса". Перш-

наперш аўтар раскрывае сутнасць праўды. Крыніцай праўды з'яўляецца Бог. Пасля 

з пункту гледжання праўды анталапгічнай, лагічнай, рэлігійна-тэалагічнай, 

гістарычнай i сацыяльна-палітычнай сцвярджаецца права існавання беларусаў, як 

народу, задуманага ў Божых планах i роўнага з іншымі народамі. Каб глыбей 

пазнаць сутнасць разважанняў а. Янкі Тарасевіча, прывядзём колькі цытатаў: 

   "Няма на свеце народу, якіб быў больш гаротным, многапакутным, 

бяздольным i болей пакінутым на здзекі злых людзей, як наш беларускі народ..." 

  "3yciм здаліся мы на апеку над намі i турботы пра нас чужых народаў. Дык 

што пасеелі, тое i жнём цяпер. Нас так ачмуцілі чужынцы, што мы ад праўды 

адказваемся: сябе самых выракаемся..." 



   "Паводле планаў Божай прадбачнасці Беларускі народ заняў i засяліў пэўную 

часць зямельнага прастору, дзе ў працягу вякоў выраблялася яго асобная псіхалогія, 

утварылася i ад іншых моваў адрознівалася яго беларуская мова. А беларуская мова 

i беларуская псіхалогія на беларускай зямлі — гэта першыя вынікі выпаўнення 

Божага загаду для нас, каб мы сталіся згоднымі з нашым у Божым святым розуме 

ўзорам". 

   "Беларуская зямелька, наша народная маці, дае нам тое, без чаго мы юнаваць 

не маглі: дае нам хлеб штодзённы (....) i яна ёсць першым варункам, ды 

выпаўненнем Божага загаду: расціце i размнажайцеся..." 

   "Беларуская псіхалогія — гэта ўнутранае дзеянне беларускай душы, 

утворанае на працягу вякоў, у пэўных абставінах жыцця". 

   "Беларуская мова — гэта спосаб выяўлення нашай псіхалогіі, дзеянняў i 

перажыванняў нашай душы". 

   "Мова наша — гэта вялікі дар нам ад нашай маці Беларусі, а праз яе ад 

самога Бога. Дар гэты перадаецца бацькамі нашымі, як найдаражэйшы скарб. 

Згубіць скарб гэты — значыць знішчыць часціцу нашай беларускай істоты, часць 

згоднасці з розумам Божым: словам, надарваць, знішчыць праўду". 

   "Асмяяць сваю родную мову — значыць тое, што асмяяць сваю родную 

матку, сваю Бацькаўшчыну, самога сябе, ды Божы розум. Робяць гэта толькі людзі 

бясхарактарныя, або на жаль упаўшыя, у цемры заблудзішыя". 

   Як бачым, каментар да гэтых цытатаў не патрэбен. Але варта было б згадаць 

яшчэ адну вельмі цікавую i аптымістычную думку а. Янкі Тарасевіча, якая 

застаўляе глыбока задумацца над лёсам нашага народу: "Ёсць сіла ў беларускай 

душы, якой мы caмi не пазнаём яшчэ, але якую добра знаюць чужыя людзі. Дзеля 

гэтага яны вядуць заўзятую барацьбу між сабою за яе, а мы астаёмся ў ix руках 

нявольнікам. Скіруй гэту сілу на правільны шлях у імкненнях да нашага ўзору i 

ніякая перашкода ня вытрывае перад ёю...". 

   Філасофска-тэалагічныя працы доктара тэалогіі а. Янкі Tapacевіча не 

страцілі сваёй актуальнасцi і па сённяшні дзень. Тым больш, калі ўлічыць, што 

беларуская рэлігійная філасофія ў XX ст. была абмежавана ў cваім развіцці 

антырэлігійнай i антыбеларускай палітыкай, у выніку чаго яна (апроч некалькі 

артыкулаў) так i не змагла набыць нацыянальныя рысы, а багаслоўская школа 

была пададзена альбо расейцамі, альбо палякамі, якія былі не толькі далёкімі, а 

часта i варожымі да нацыянальных патрэбаў, — усё гэта ў канчатковым выніку 

пазбаўляла наш народ магчымасці пошуку свайго шляху да Бога, пошуку сапраўды 

нацыянальнай ідэі, той ідэі, якая згодна Ул. Салаўёву, устаноўлена ў планах Бога: 

"Ідэя нацыі ёсць не тое, што яна сама думае пра сябе ў часе, а тое, што Бог думае пра 

яе ў вечнасці”. Kалі ж улічыць усё гэта, то працы а. Янкі Tapасевічу набываюць 

больш важнае значэнне ў філасофска-тэалагічнай думцы на Беларусі i варты 

выданню поўнага збору яго твораў, тым больш, што нягледзячы на тое, што 

адчуваецца пяро святара-манаха, католіка i сапраўднага патрыёта сваёй Белаpyci, 

але разам з тым, як адно, так i другое не перашкаджала яму ўзняцца да вечных 

агульнахрысціянскіх i агульначалавечых праблем. 

 

 

Публікуецца адпаведна артыкула: Доктар тэалогіі айцец Янка Тарасевіч:жыццё і 

творчасць., у кн.: Шчучыншчына: мінулае і сучаснасць: Матэрыялы навукова-

практычнай краязнаўчай канферэнцыі, прысвечанай знакамітым людзям, помнікам 

гісторыі і культуры, гістарычным падзеям і мясцінам Шчучынсшчыны. – Ліда: Лідская 

друкарня, 1997. 

  



 

 

 

 

 

 

 

 

Тызенгаўз Канстанцін 

Арнітолаг, натураліст з еўрапейскай славай, адзін з прадстаўнікоў 

роду Тызенгаўзаў Канстанцін Тызенгаўз нарадзіўся 3 чэрвеня 1786 г. ў 

Жалудку. Пачатковую адукацыю атрымаў у Варшаве, вышэйшую ў 

Віленскім універсітэце (быў вучнем Станіслава Юндзіла). Удзельнік 

ваынй 1812 г. , служыў у літоўскім войску (1812-14), на чале з Ю. 

Панятоўскім удзельнічаў у бітве пад Ліпскам. У сваім палацы ў 

Паставах стварыў багаты арніталагічны музей (3 тыс. Птушыных 

чучалаў). Праца арнітолага доўгі час не дазваляла яму надрукаваць свае 

творы, якія даследчык суправаджаў добрымі малюнкамі. Сярод 

настаўнікаў натураліста былі вядомыя мастакі Арлоўскі, Норблін, 

Рустэм. К. Тызенгаўз з’яўляўся членам розных натуралістычных 

таварыстваў, у т.л. замежных, быў ініцыятарам выдання адзінай на той 

часв польскамоўнай “Ornitologiipowszechnaj” у 3-х тамах (Вільня, 1843-

46), якая атрымала высокую ацэнку за мяжой. Памёр К. Тызенгаўз 28 

сакавіка 1853 г. ў Паставах. У яго гонар названы адзін з відаў пчол: 

TyzenhausiaCespiformis, і 2 былотныя расліны: PotamogetamTyzenhaysii і 

CharaTyzenhaysii (па прапанове прафесара Горскага). Галоўная праца К. 

Тызенгаўза жыцця “Zoologiaptakowpolskich” – каляровыя табліцы з 

выявамі ўсіх мясцовых птушак, якія былі выгравіраваня на медных 

пласцінах у Парыжы, з атласам у якасці дадатку (172 каляровыя выявы 

птушак),  выдадзена сынам Рэйнольдам Тызенгаўзам у 1861 г. ў 

Варшаве. Жонкай Канстанціна была Валерыя з Ваньковічаў. 

 

Публікуецца адпаведна кн.: Памяць: Гіст.-дакум. хроніка Шчучынскага 

раёна / Рэд. кал.: Г.П. Пашкоў (гал. рэд.) і інш.; Маст. Э.Э.Жакевіч. – Мн.: 

БелЭн, 2001.  



 

 

 

 

 

 

 

Урублеўскі Валерый Антоній 
 

Усё лета 1871 года ў Парыжы лютаваў жорсткі тэрор версальцаў. У Калэ 

паліцэйскія камісары доўга i прыдзірліва правяралі пашпарты ад'язджаючых у 

Лондан. Увагу паліцэйскага звярнуў шырокаплечы чалавек з густой капой 

каштанавых валасоў. Па загаду камісара жандарм рашуча накіраваўся да 

незнаёмца. Але той абыякава, амаль не глянуўшы, працягнуў яму замежны пашпарт 

на імя прускага падданага В. Вальдэмара i, пашкадаваўшы на пустыя i непатрэбныя 

фармальнасці, прайшоў у вагон. I толью калі цягнік крануўся, ён дазволіў сябе 

падняць вочы, выцерці лоб. 

Так пакінуў змардаваны i раздаўлены Ц'ерам Парыж адзін з самых 

паслядоўных абаронцаў Камуны — Валерый Урублеускі. Паехаў у Лондан толькі па 

патрабаванню таварышаў, французскіх рабочых, аберагаўшых ад растрэлу генерала 

Парыжскай Камуны. 

У напісанай французскімі аўтарамі гісторыі Парыжскай Камуны пра Валерыя 

Урублеускага гаворыцца: "... нарадзіўся ў вёсцы Золюдэк...". 

Не адразу здагадаешся, што размова ідзе пра наш беларускі Жалудок — так 

перайначана нязвычайная i цяжкаватая, мабыць, для французаў назва. 

15 снежня па старому стылю (27 па новаму) 1836 года ў сям’і безмаянтковага 

двараніна Антона Урублеускага, які служыў у Жалудку ляснічым, а потым 

скарбнікам, нарадзіўся сын. 

Праз тыдзень чарнавокага немаўлёнка занеслі ў мясцовы касцёл, дзе плябан 

запісаў у метрычную кнігу яго імёны — "Валерыян — Антоній". За традыцыйным 

застоллем госці, як водзіцца, выказалі нямала добрых пажаданняў бацькам i сыну, 

але ніхто не думаў, што менавіта яму, Валерыю Урублеўскаму, наканавана ў 

будучым на ўвесь свет праславіць родны Жалудок. 

Так, пройдуць гады, і імя Урублеўскага, а заадно i мілагучную назву 

беларускага гарадка, адкуль ён паходзіў, будуць з павагай вымаўляць у Парыжы i 

Лондане, а пакуль сын жалудоцкага службоўца набіраецца моцы, купаецца ў 

Жалудзянцы i Нёмане, слухае бацькавы лясныя гісторыі, дыхае паветрам Радзімы. 

Радзіма... Выхадзец з польскай сям'і, што даўно пусціла карані на Беларусі, 

Валерый Урублеўскі будзе заўсёды ўспрымаць гэта святое паняцце дваістасці. 

Польшча прыходзіла ў яго сэрца з прыгожай мовай бацькоў, з вершамі 

Каханоўскага, з гераічнымі i трагічнымі расказамі з польскай гісторыі. Гэта была 

радзіма. 

Беларусь (у той час заходнюю частку Беларусі звычайна называлі Літвой) 

паіла яго вадой сваіх крыніц, зачароўвала хараством песень i казак, сагравала 

цеплынёй сялянскай душы. I гэта таксама была Радзіма. 

Існаваў дзіўны парадокс: зняволеная царскай Расіяй Польшча сама была 

прыгнятальніцай Беларусі. Польскія памешчыкі гаспадарылі на беларускай зямлі. 3 

маленства Урублеўскага мучыла пытанне: як прымірыць у адным сэрцы дзве 



любові? Ён бачыў, што пакутуюць абедзве — i Польшча, i Беларусь, кожная па-

свойму. Потым ён пераканаецца, што ў велізарнай імперыі цароў наогул няма 

шчаслівых — пад цяжкім ярмом царызму і памешчыкаў пакутуюць усе народы — і 

рускія, i украінцы, i літоўцы, літаральна ўсе. Адчуе, што пакрыўджаны беларускі, 

польскі i pycкi селянін яму бліжэй за польскага магната. Ён стане 

інтэрнацыяналістам, барацьбітом за народную справу. 

Вядома, складаную дыялектыку станаўлення рэвалюцыянера мы пазначылі 

занадта пункцірна. Усе гэта будзе не адразу. Пройдзе шмат гадоў назапашвання сіл, 

ідэйных пошукаў. А пакуль пагартаем сабраныя гісторыкамі i біёграфамі старонкі 

жыццяпісу нашага героя. 

Валерыю было восем гадоў, калі сям'я пераехала ў Вільню — вялікі па тым 

часе горад. У Вільні Валерый разам з братам ходзіць у так званы Дваранскі інстытут 

— сярэднюю навучальную ўстанову накшталт гімназіі. А часы былі вельмі багатыя 

на падзеі, якія так ці інакш закраналі віленскіх навучэнцаў, у тым ліку i нашага 

хлопца з Жалудка. 

Перш за ўсё трэба ўспомніць дэмакратычную рэвалюцыю 1846 года ў Кракаве 

i адначасовае паўстанне галіцыйскіх сялян супраць паноў. Усе, каго хоць трошкі 

хваляваў лёс радзімы, прынялі блізка да сэрца, горача абмяркоўвалі гэтыя 

драматычныя падзеі. 

1848 год прынёс "вясну народаў" — цэлы ланцуг дэмакратычных рэвалюцый 

у Еўропе. 

1853 год. Прагучаў апошні школьны званок, i Валерый разам з братам 

Станіславам едзе ў Пецярбург паступаць у Лясны інстытут. Сказаўся, відаць, уплыў 

бацькі, які доугі час праслужыў ляснічым, дзіцячае i юнацкае замілаванне 

цудоўнымі пушчамі Белаpyci. 

Пецярбургскі інстытут быў ваенізіраванай вышэйшай навучальнай 

установай, якая рыхтавала афіцэраў ляснога ведамства i інжынераў-тапографаў. У 

cпіcax лясной роты інстытута з'явіліся Урублеўскі 1-ы i Урублеўскі 2-гi (так 

афіцыйна па-вайсковаму сталі называць братоў). 

Побач з іншымі спецыяльнымі i агульнаадукацыйнымі навукамі ў інстытуце 

выкладаліся i асобныя ваенныя дысцыпліны прыкладнога характару. Валерый з 

захапленнем займаўся фехтаваннем i стральбой, нібыта прадбачыў, як спатрэбяцца ў 

будучым яму гэтыя навыкі. Ён лічыўся выдатным стралком... Ваенная тэорыя, на 

жаль, у праграму не ўваходзіла. 

"Паўночная сталіца" назаўсёды ўвайшла ў сэрца, шмат чаму навучыла 

Урублеускага. Раней ён думаў, што гэта горад цароў, двухгаловага арла, які рве 

кіпцюрамі ягоную Польшчу. Пражыўшы ў Пецярбургу некалькі гадоў, Урублеўскі 

зразумеў: народ pycкi не мае нічога агульнага з царамі, двухгаловы арол — вораг 

таксама i рускага народа; як i палякі, як усе народы, рускія мараць скінуць 

ненавіснае царскае ярмо. 

Ганебнае паражэнне царызму ў Крымскай вайне, смерць ненавіснага Мікалая 

I выклікалі ажыўленне грамадскага руху. Усе чакалі i патрабавалі карэнных 

перамен. Наспяваў крызіс, які прывёў да ўзняцця пытання аб скасаванні 

прыгоннага права. Герцэн, Чарнышэўскі, Дабралюбаў i іншыя вялікія 

рэвалюцыянеры, руская дэмакратыя ўвогуле за yciмi народамі прызнавала права на 

самавызначэнне. Гэта стварала аснову для рэвалюцыйнага саюзу ўcix народаў Pacii 

ў барацьбе супраць царызму. Асобае значэнне ў гэты перыяд меў руска-польскі 

рэвалюцыйны саюз. I ён здзяйсняўся на справе. Hіколі яшчэ дагэтуль з такой сілай 

не гучаў даўні дэвіз польскіх рэвалюцыянераў: "За нашу i вашу свабоду!" 

У пецярбургскіх навучальных установах у гэты час вучылася шмат палякаў, 

а таксама выхадцаў з Беларусі і Літвы. У канцы 50-х гадоў яны стварылі ў 

Пецярбургу нелегальную арганізацыю, якая дзейнічала ў цесным кантакце з рускімі 



рэвалюцыянерамі. На чале арганізацыі стаялі палымяныя рэвалюцыянеры 

Зыгмунд Серакоўскі i Яраслаў Дамброўскі, вялікую ролю ў ёй адыгрывалі браты 

Каліноўскія. Да ix прымыкаў i студэнт Валерый Урублеўскі. 

Урублеўскаму пашчасціла. Скончыўшы інстытут, ён паехаў працаваць на 

радзіму, у Саколку (цяпер Сакулка ў Польшчы). Ён узнаўляе старыя знаёмствы, 

заводзіць новыя, шукае аднадумцаў. Ужо тады ён вылучаўся сваёй 

рэвалюцыйнасцю. Варта ўспомніць i пазнейшае сведчанне Урублеўскага: "Я 

дэмакрат паняццяў, па прынцыпах, па духу, рэвалюцыйны радыкал па крыві, па 

свайму мінуламу, па дзейнасці яшчэ да паўстання..." 

3 вясны 1861 года падзеі на Гродзеншчыне, як i па ўсёй краіне, нарастаюць 

імкліва. Доўгачаканы маніфест аб скасаванні прыгоннага права не прынес 

сялянству радасці. Нездаволеныя грабежніцкімі ўмовамі рэформы, сяляне паўсюдна 

бунтуюцца. Адначасова ў Польшчы пачынаецца новы ўздым нацыянальна-

вызваленчага руху. Пачынаецца ўзброеная барацьба... 

Адначасова фарміруюцца рэвалюцыйныя арганізацыі ў беларускіх i літоўскіх 

губернях, асобныя звенні аб'ядноўваюцца ў супольную арганізацыю Літвы i 

Беларусі. Агульная арганізацыя ствараецца i на Гродзеншчыне. На чале яе — 

Кастусь Каліноўскі, адзін з першых памочнікаў — Валерый Урублеўскі. Каліноўскі 

памог Урублеўскаму разабрацца ў складаным становішчы, якое ўзнікла тады на 

Беларусі i ў Літве, намеціць правільную лінію. 

Побач з Каліноўскім Урублеўскі становіцца ля калыскі беларускай 

дэмакратычнай прэсы: улетку 1862 года выходзіць славутая "Мужыцкая праўда", 

якая ўвайшла ў гісторыкі як першая беларуская газета. Сем нумароў падпольнай 

газеты — гэта сем трапных залпаў па асновах самадзяржаўя i прыгонніцтва... А 

неўзабаве надышлі больш грозныя i хвалюючыя падзеі... 

Не ўдаючыся ў падрабязны пераказ удзелу Урублеўскага ў паўстанні 1863 

года, нельга не адзначыць, што, пачаўшы з паражэння, у наступных баях Валерый 

адчуў, што можа не губляць галавы пад кулямі юраваць людзьмі ў баявых умовах, 

аператыўна прымаць правільныя рашэнні. За iм ішлі, яму верылі людзі. 

Камандуючы yciмi паўстанцкімі ўзброенымі сіламі Гродзеншчыны, у сваіх 

загадах, дзеяннях праводзіць адну думку: галоўнае — сувязь з народам. Без яе гібель. 

Ды i навошта паўстанне, Kaлі няма спачування i падтрымкі народа?.. Імя 

няўлоўнага, таленавітага камандзіра Урублеўскага грымела па ўсёй Беларусі і 

Літвы. Сам Мураўёў-Вешальнік непасрэдна сачыў за Урублеўскім, стварыўшы 

спецыяльную групу для пошукаў апошняга... У адным з баёў ён быў цяжка 

паранены. Аб яго “смерці” паведаміла газета "Глос вольны". Але Урублеўскі не 

запнуў. Калі паўстанне патухла, ранены Урублеўскі быў вымушаны хавацца. 

Ваенны суд, створаны ў Гродна, 22 жніўня 1864 года вынес прыгавор камандзіру 

паўстанцаў: "Бывшего начальника Сокольского егерского училища Валерия 

Врублевского, теперь скрывшегося, за бытность сначала революционным 

начальником Сокольского уезда, а после начальником шайки, на основании 

высочайше утвержденных правил 11 мая 1863 года и статьи 561, и книги 

военнокриминалистического устава покарать смертью через расстрел". А ў гэты час 

Урублеўскі з дапамогай пляменніцы арандатара Ксаверыя Складоўскага (сястры 

Уладзіслава Складоўскага i цёткі, затым знакамітай вучонай Марыі Кюры-

Складоўскай) вымушаны быў эмігрыраваць у Галіцыю. Адтуль ён папаў у Парыж, 

дзе прыняў актыўны ўдзел у рабочым руху. 

Патрэба заставіла В. Урублеўскага зрабіцца ліхтаршчыкам. У вольны час ён 

ухітраўся вывучаць ваенную справу i наведваў школу генеральнага штаба. 3 цягам 

часу ён вывучыў тыпаграфскую справу, стаў працаваць на прадпрыемствах Ружа. 

У 1866 годзе эмігранты стварылі "Дэмакратычнае аб'яднанне польскай 

эміграцыі". Валерый Урублеускі выбіраецца ў першы прадстаунічы камітэт 



"Дэмакратычнага аб'яднання". Асноўнай мэтай палітычнай дзейнасці 

рэвалюцыянера, па словах В. Урублеўскага, з'яўляецца рэвалюцыя мас, якая 

павінна была, нягледзячы на розныя перашкоды, стаяўшыя на шляху яе развіцця, 

прывесці да маральнага i матэрыяльнага дабрабыту народа. Цудоўным дакументам, 

які вельмі красамоўна перадае тагачасныя погляды, рэвалюцыйную палкасць i 

перакананасць Урублеўскага, з'яўляецца яго адозва "Да ўсей аб'яднанай польскай 

дэмакратыі" ад 1 лютага 1869 года. Гэта "крэда" палымянага рэвалюцыянера, яго 

сімвал веры. "Усё для народа i праз народ — у гэтым лозунгу я знаходжу не толью 

палітычны ідэал нашай айчыны, але i сродкі для яго здзяйснення", — гаварылася ў 

адозве. 

У 1870 годзе пачалася франка-пруская вайна. Польскія эмігранты, для якіх 

Францыя стала другой радзімай, звярнуліся да французскага ўрада з прапановай 

арганізаваць польскі легіён для абароны Парыжа. Але буржуазны ўрад баяўся 

дэмаршаў з боку царскай Pacii. Кіраунік так званага "урада нацыянальнай 

абароны" генерал Трашу згадзіўся толькі на асабісты ўдзел эмігрантаў у 

нацыянальнай гвардыі. Разам з многімі сваімі таварышамі Валерый Урублеўскі 

апрануў мундзір гвардзейца... Капітуляцыю французскага ўрада ён прыняў вельмі 

балюча. Хутка яму давялося зноў прыняць бой у нябачнай бітве за свабоду 

пралетарыяту. 

18 сакавіка 1871 года нацыянальная гвардыя і народ рабочых раёнаў Парыжа 

далі адпор урадавым войскам, якія спрабавалі абязброіць рабочых. Урад Ц'ера ўцёк 

у Версаль. У Парыжы адбылася пралетарская рэвалюцыя, утварыўся першы ў 

гісторыі чалавецтва рабочы ўрад — Парыжская Камуна. Над Парыжам залунаў 

чырвоны сцяг свабоды. 

Урад Ц'ера кідае на Парыж свае войскі, распачынаючы такім чынам 

грамадзянскую вайну. Лепшыя з дэмакратаў-эмігрантаў успрынялі Камуну як сваю 

ўласную справу. Палкоўнік паўстання 1863 года Валеры Урублеўскі становіцца, як i 

Дамброўскі, генералам Парыжскай Камуны... 

У красавіку 1871 года Урублеўскага прызначаюць камандзірам усей 

кавалерыі на левым беразе Сены. Прыняўшы на сябе адказную пасаду ва ўзброеных 

сілах Камуны, Урублеўскі аддаваў гэтай справе ўсе свае сілы i здольнасці. Ён 

паказаў сябе таленавітым палкаводцам. 

Парыжскі народ любіў i цаніў Урублеўскага. Усім парыжанам было вядома, 

што пры Камуне ён адмовіўся ад генеральскага заработку і ўзяў толькі каня, што ён 

не пажадаў пасяліцца ў прадастаўленым яму Елісейскім палацы i адказаў, што 

"месца генерала — толькі сярод салдат". Вядома таксама, што Урублеўскі 

прадставіў у ваенную камісію Камуны свой план дзеянняў, які быў высока ацэнены. 

Аб восокай доблесці генерала Урублеўскага лаканічна расказвае скупы, але ёмкі 

надпіс на помніку, упрыгожваючым яго магілу на парыжскіх могілках Пер-Лашэз: 

"Пад яго камандаваннем 101-ы батальён камунараў, утвораны з рабочых 13 i 5 

акруг, дзесяцікратна абарачаў на ўцёкі пераўзыходзячыя сілы версальцаў". 

Пасля падзення Камуны Урублеўскі пакідае Францыю. Дарэчы адзначыць, 

што пашпарт на імя прускага падданага В. Вальдэмара быў высланы генералу з 

Лондана па даручэнню Карла Маркса, а ўручыў яго Валерыю рускі рэвалюцыянер 

П. Лаўроў, які пасля ўцёкаў з сібірскай ссылкі жыў у той час у Парыжы. 

У Лондане адбылося знаёмства Урублеўскага з К. Марксам i Ф. Энгельсам. 

Валерый Урублеўскі становіцца членам Генеральнай Рады I Інтэрнацыянала, 

прымае ўдзел у Лонданскай канферэнцыі ў якасці сакратара-карэспандэнта для 

Польшчы. Часта бывае дома ў Карла Маркса, сям'я якога з вялікай павагай 

адносілася да генерала Камуны, а жонка Маркса называла яго "геніяльнай галавой i 

сумленным чалавекам". 



Пад уплывам К. Маркса i Ф. Энгельса адбываецца эвалюцыя светапогляду 

Урублеўскага. Ён пераходзіць на пазіцыі марксізму. Распаўсюджваючы ідэі 

Ітэрнацыянала сярод польскіх эмігрантаў, В. Урублеўскі становіцца адным з 

кіраўжкоў дэмакратычнай арганізацыі "Польскі народ", выступае за сумесную 

барацьбу польскіх рэвалюцыянераў i сацыялістаў Pacii. 

Пасля пераезду ў Жэневу (1877 год) В. Урублеўскі завязаў цесныя адносіны з 

pycкімі рэвалюцыянерамі-народнікамі Лаўровым, рэдактарам часопіса "Вперед", 

членамі рэдакцыі "Набата" Турскім i Ткачовым, а пазней — з Пляханавым. 

Урублеўскі прыняў удзел у ix канспіратыўнай дзейнасці. У тым жа 1877 годзе ён, 

пераапрануты рускім афіцэрам, па заданню народніцкай арганізацыі, ад'ехаў у 

Paciю. Аднак прабыў там нядоўга, вярнуўся ў Жэневу. 

У 1878 годзе В. Урублеўскага выбіраюць членам Жэнеўскага народнага 

інстытута па секцыі маральных i палітычных навук, чым ён вельмі ганарыўся. А ў 

1885 годзе, у сувязі з амністыяй, аб'яўленай французскім урадам удзельнікам 

Парыжскай Камуны, Урублеўскі вяртаецца ў Францыю. Пастаяннае яго 

месцажыхарства — Ніцца, дом Віктара Гюго, якога Валерый Урублеўскі добра ведаў 

з часоў Камуны. Працуе нейкі час малатабойцам. 3 дапамогай былых камунараў 

уладкоўваецца на працу "агентам па продажу" радыкальнай газеты "Энтрансіжан". 

Апошнія дзесяцігоддзі свайго жыцця  В. Урублеўскі цярпеў вялікія 

матэрыяльныя цяжкасці. У 1900 годзе ён цяжка захварэў. Доктар Генрык 

Гершынскі, польскі эмігрант, прапанаваў Валерыю Урублеўскаму пасяліцца ў яго 

доме, дзе генерал правёў восем спакойных гадоў, працягваючы жыва цікавіцца yciмi 

рэвалюцыйнымі падзеямі. 

Прагрэсіўную дзейнасць В. Урублеўскага, яго ваенны талент, праяўлены ў 

баях з версальцамі, высока цанілі класікі марксізма- ленінізма. Яшчэ ў той час, калі 

на барыкадах Камуны працягвалася барацьба, К. Маркс 1Ф. Энгельс у cваix працах 

падкрэслівалі, што Валеры Урублеўскі разам з Яраславам Дамброўскім з'яўляецца 

адным з найбольш здольных палкаводцаў, якіх рэвалюцыйны Парыж па праву 

паставіў на чале cвaix абаронцаў. У 1903 годзе Урублеўскага з павагай успамінаў У. 

I. Ленін у "Іскры". 

5 жніўня 1908 года Урублеўскага не стала. Ён быў апошнім з кагорты вялікіх 

рэвалюцыянераў 19 стагоддзя. Ён на сорак чатыры гады перажыў Каліноўскага і на 

трыццаць сем – Дамброўскага. Усяго дзевяць гадоў аставалася да Вялікага 

Кастрычніка. 

Пахаваны Урублеўскі ў Парыжы на вядомых могілках Пер-Лашэз, ля Сцяны 

камунараў. У апошні шлях легендарнага генерала Камуны праводзілі тысячы 

парыжан. Пакрытую чырвоным сцягам труну правезлі па месцах былых баёў і 

спусцілі ў магілу па гукі “Марсельезы” і “Інтэрнацыянала”. Побач з іншымі над 

труной прагучалі развітальныя прамовы ад польскай і расійскай сацыл-

дэмакратыі… 

На магіле змагара помнік з надпісам: “…Гераічнаму сыну Польшчы – народ 

Парыжы”. 

- І сыну Беларусі…- дадаем мы ў думках. – Ён быў таксама тваім сынам, 

Беларусь. Адным з лепшых тваіх сыноў! 

 

Публікуецца адпаведна артыкула: У.Я. Ягорычаў. Валерый Урублеўскі – 

выдатны дзеяч польскага і міжнароднага нацыянальна-вызваленчага руху., у кн.: 

Шчучыншчына: мінулае і сучаснасць: Матэрыялы навукова-практычнай краязнаўчай 

канферэнцыі, прысвечанай знакамітым людзям, помнікам гісторыі і культуры, 

гістарычным падзеям і мясцінам Шчучынсшчыны. – Ліда: Лідская друкарня, 1997. 

 



 

 

 

 

 

 

 

 

 

 

 

 

 

Цётка (Пашкевіч Алаіза Сцяпанаўна) 
 

Першая беларуская пісьменніца Алаіза Сцяпанаўна Пашкевіч, вядомая пад 

псеўданімамі Цётка, Мацей Крапіўка, Гаўрыла з Полацка, Тымчасовы, не пражыла i 

40 год, напісала не вельмі многа, але ў гісторыі беларускай літаратуры, беларускім 

нацыянальным руху пачатку XX стагоддзя займае пачэснае месца. Яна стварыла 

яркія i шчырыя лірычныя вершы, апавяданні, падарожныя нарысы, пісала 

падручнікі і навукова-папулярныя артыкулы, вывучала народны тэатр i фальклор, 

займалася перакладам, прымала актыўны ўдзел у выдані першых легальных 

беларускіх газет i часопісаў. Яе самаахвярная дзейнасць у імя свайго народа была 

запатрабаваннем часу. Іменна аб гэтым пісаў у 1913 годзе Янка Купала:  “Калі ў 

памятны 1905 год адбылася завіруха, калі ў Pacii пачала душа абуджацца да новага 

жыцця, ...то ў беларуса пачало абуджацца пачуццё свайго "я", стала лунаць даўно 

дрэмлючая думка, што i мы людзі”. 

Нарадзілася Алаіза Пашкевіч 3 ліпеня 1876 года ў вёсцы Пешчына (цяпер 

Шчучынскі раён Гродзенскай вобласці) у сям’і заможнага селяніна Стэфана 

Пашкевіча. З трох да дзевяці год дзяўчынка жыла пад наглядам бабкі i нянькі ў 

фальварку Тэрэсін, кіламетраў за пяць ад Пешчыны, а затым у вёсцы Стары Двор 

да 16 год. Сярод дзяцей (a ix было ў сям’і сямёра — пяць дачок i два сыны) Алаіза 

вылучалася цягаю да навукі. Аднак толькі ў 1892 годзе Алаізу разам з малодшым 

братам адправілі ў Вільню рыхтавацца да паступлення ў гімназію. У 1894 годзе яна 

паступіла ў чацвёрты клас прыватнай гімназіі Прозаравай. Правучылася два гады, 

хварэла анеміяй, працавала настаўніцай у вясковай школе, толькі ў 1902 годзе 

скончыла сем класаў гімназіі i атрымала пасведчанне на званне хатняй настаўніцы 

арыфметыкі. У гэтым жа годзе паступіла на агульнаадукацыйныя курсы Лесгафта ў 

Пецярбурзе. Прафесар Пётр Францавіч Лесгафт быў не толькі відным вучоным, але 

i дэмакратам, гуманістам, ворагам самадзяржаўя. 

Яшчэ ў Вільні А. Пашкевіч прымала ўдзел у беларускім нацыянальным руху, 

асветніцкай рабоце, была членам Беларускай сацыялістычнай грамады. У 

Пецярбурзе, у рэвалюцыйным студэнцкім асяроддзі фармуюцца яе грамадска-

палітычныя, эстэтычныя погляды. Пасля двухгадовага знаходжання ў сталіцы, 

атрымаўшы медыцынскую падрыхтоўку, вярнулася ў Вільню, працавала 

фельчарыцай у лячэбніцы. 

Тут, у Вільні, па-сапраўднаму разгарнуўся яе талент паэтэсы, рэвалюцыйнага 

дзеяча, яркага аратара i прапагандыста. Па складу характара А. Пашкевіч была 

натура баявая, поўная творчай энергіі i няўрымслівай прагі да барацьбы: выступала 

перад віленскімі рабочымі, ездзіла ў вёску, прымала ўдзел у з'ездзе жанчын у 1905 

годзе ў Маскве. 



Пагроза арышту вымусіла Цётку ў снежні 1905 года выехаць у Галіцыю. У 

1906 г. каля Львова выпускае зборнікі вершаў  "Хрэст на свабоду" i "Скрыпка 

беларуская", у перакладзе з украінскай мовы кнігу "Гасцінец для малых дзяцей", 

рыхтуе падручнік-хрэстаматыю "Першае чытанне для дзетак беларусаў". У другой 

палове 1906 года прыязджае ў Вільню, прымае ўдзел у выданні першай легальнай 

беларускай газеты "Наша доля". I зноў едзе ў Львоў, паступае вольнаслухачом на 

філасофскі факультэт універсітэта, рыхтуе даследаванне "Батлейкі на Беларус i ix 

сувязь з польскай драматычнай літаратурай", марыць атрымаць ступень доктара 

філасофіі. 

У Львове Цётка шмат працуе у бібліятэцы, вывучае матэрыялы па гісторыі 

Беларусі, беларускі фальклор, чытае кнігі на украінскай, чэшскай, нямецкай мовах. 

Марыць аб выдавецкай справе, хоча арганізаваць выданне папулярных кніг для 

беларускіх сялян. Але ажыццяўленню мар перашкодзіла цяжкая хвароба лёгкіх. 

Цётка вымушана выехаць на лячэнне ў Закапанэ. А затым з удавою літоўскага 

пісьменніка Білюнаса едзе ў Італію, наведвае Рым, Венецыю, Фларэнцыю, славутыя 

музеі i карцінныя галерэі, слухае вядомых італьянскіх спевакоў. 

У 1908-1909 гадах паэтэса жыве ў Кракаве, вучыцца ў Ягелонскім 

універсітэце. У 1911 годзе яна выходзщь замуж за літоўскага інжынера Кейрыса i, 

змяніўшы прозвішча, атрымоўвае магчымасць вярнуцца на радзіму. Ізноў 

уключаецца ў грамадскую i літаратурную дзейнасць, рэдагуе часопіс для моладзі 

"Лучынка". 

Калі пачалася імперыялістычная вайна, яна едзе працаваць сястрою 

міласэрнасці Спачатку дапамагала раненым на полі бою, а пасля ў шпіталі. 

У пачатку студзеня 1916 г., атрымаўшы вестку пра смерць бацькі, Цётка едзе 

ў вёску Стары Двор. Пахаваўшы бацьку, застаецца ў Лідскім павеце, каб дапамагчы 

cваім землякам (тут лютавала эпідэмія тыфу). Але сама не ўсцераглася, захварэла 

тыфам i памерла ўночы з 4 на 5 лютага 1916 года. Пахавана ў вёсцы Стары Двор. 

Сучаснікі пакінулі для нас успаміны аб Aлаізе Пашкевіч як аб рэдкай натуры. 

Адзін з ix, Хлябцэвіч, пісаў аб ёй: "Нягледзячы на хваробу, вясёлая, радасная, 

захаплялася тэатрам i наогул мастацтвам. Яна была незамянімым таварышам, 

заўсёды ўзнёсла вясёлая, заўсёды без грошай i ў той жа час ніколі не сумная, яна 

заўсёды працягвала сваю справу". 

Не менш прывабны вобраз Цёткі як чалавека ўстае i з успамінаў яе брата 

Войцеха Пашкевіча, які ў біяграфіі паэтэсы адзначыў: "Усе яе вельмі любілі — за яе 

бескарысную таварыскую помач: яна дзялілася апошнім кавалкам хлеба з тым, 

каму была патрэба. Яе альтруізм даходзіў да самазабыцця, i трэба было пільнаваць, 

каб сама з'ела абед, што мела — усё раздавала". Такою была Алаіза Пашкевіч, 

таленавітая беларуская паэтэса, рэвалюцыянерка, верны сябар беларускага 

працоўнага люду. 

Літаратурная дзейнасць Цёткі працягвалася ўсяго толькі пятнаццаць год. 

Творчая спадчына яе параўнаўча невялікая. Дакладных звестак пра пачатак 

літаратурных заняткаў не захавалася. Але вядома, што яна выступіла ў беларускім 

друку раней Янкі Купалы i Якуба Коласа. Крыніцай, якая жывіла творчасць Цёткі, 

было жыццё, фальклор, здабыткі прагрэсіўнай беларускай літаратуры — творы К. 

Каліноўскага, Дуніна-Марцінкевіча, Ф. Багушэвіча. Яна добра ведала украінскую 

мову, захаплялася творамі яе майстроў. Асабліва блізкай ёй была творчасць 

таленавітай сучасніцы — Лесі Украінкі. Увасабленню сваёй думкі ў мастацкіх 

вобразах Цётка вучыцца на лепшых творах польскай, рускай літаратуры. Многія 

творы паэтэсы перыяду 1905-1907 гадоў напісаны пад уздзеяннем рэвалюцыйна-

рамантычныхтвораў Горкага. 

   Вучоба ў перадавых пісьменнікаў не перашкодзіла ей стаць арыгінальнай 

паэтэсай, а, наадварот, дапамагла адшукаць свой уласны голас. У творах Цёткі 



выявіліся характар i псіхіка беларускага народа. Жывыя ўражанні актыўнага 

ўдзельніка рэвалюцыйнай барацьбы выліліся ў смелыя i палымяныя агітацыйныя 

вершы зборніка "Хрэст на свабоду". У вершы "Мора" рух народа паэтэса ўвасобіла 

ў алегарычным вобразе мора. Яна падкрэслівае ролю мастака ў грамадстве. Яе крэда 

выказана ў вершы "Мае думкі: 

                                          Думаць усюды аб народзе 

                                          Родны край усюды сніць. 

   На ўвесь голас прагучалі ў яе творчасці ідэі беларускага нацыянальнага 

адраджэння. У вершы "Вера беларуса" паэтэса выказвае ўпэўненасць, што перамога 

рэвалюцыі прынясе перамены ў гістарычны лёс беларусаў: 

   Веру, братцы: людзьмі станем 

Хутка скончым мы свой сон: 

На свет божы шырэй глянем, 

Век напіша нам закон. 

   Вобразы роднай Беларусі праходзяць праз усю лірыку Цёткі, яна з вялікай 

любасцю i замілаванасцю гаворыць пра родны край, маляўнічую беларускую 

прыроду, працавітых людзей, якія нясуць свой нялёгкі крыж ("Родная вёска", "На 

чужой старонцы", "Сірацінка"). 

   У апошнія гады жыцця Цётка з вершамі выступае меней, асноўную ўвагу 

аддае прозе i публіцыстыцы. У алегарычным апавяданні "Прысяга над крывавымі 

разорамі" выказана надзея аўтара на вырашэнне гістарычных задач народам. 

Пранікнена i глыбока паказвае яна характар i інтэлектуальны свет хворай 

дзяўчыны ў апавяданні "Зялёнка". Трагічная гісторыя жыцця курсісткі навеяна 

асабістымі перажываннямі паэткі. У такім жа ладзе гучыць i апавяданне 

"Міхаська". Зварот да дзіцячай тэматыкі быў невыпадковым. Цётка адна з першых 

у беларускай літаратуры пачала пісаць падручнікі для пачатковай школы i 

перакладаць творы для дзяцей. 

У творчай спадчыне пісьменніцы значнае месца займаюць падарожныя i 

навукова-папулярныя нарысы, публіцыстычныя артыкулы. Падарожныя нарысы 

"3 дарогі", "Успаміны з паездкі ў Фінляндыю" сведчаць пра майстэрства Цёткі-

празаіка. Апошні цікавы тым, што ў iм пісьменніца вельмі трапна гаворыць аб 

гістарычным шляху фінскага народа, які дабіўся незалежнасці i свабоды, толью 

абапираючыся на сваю працу, культуры, мову. 

"Гадоў сорак таму назад, — адзначае яна ў 1914 годзе, — уся інтэлігенцыя 

смяялася, як над нечым... нязграбным ... над старадаўняй фінскай мовай. Але сыны 

фінскага народа, дабіўшыся да святынь высшай школы, ...сказалі не!". Фіны, горача 

любячы свой суровы край, дамагліся свайго, вывялі яго да цывілізацыі. I сёння 

невялічкі пяцімільённы народ здзіўляе свет сваімі дасягненнямі ва ўcix сферах 

жыцця. Падобная сітуацыя, гаворыць Цётка, з Беларуссю, выказвае надзею, што i 

беларусы возьмуцца за розум. На жаль, i зараз у дзесяці мільёнаў беларусаў не хапае 

нацыянальнай волі, каб узяць свой лёс у свае рукі. 

Публіцыстычныя артыкулы пісьменніцы адрасаваны моладзі i прысвечаны 

развіццю беларускай асветы i культуры. У артыкулах "Як нам вучыцца", "Аб душы 

маладзёжы", "Папараць кветка", "Шануйце роднае слова!" яна тлумачыць 

праблемы беларускай школы, разважае аб роднай мове, з удзячнасцю да Мацея 

Бурачка (Ф. Багушэвіча) прыводзіць яго выказванні аб значэнні мовы для нацыі — 

"каб не умёрлі!" 

"Майце сілу i адвагу дзяржацца роднага слова. Майце смеласць усюды 

голасна казаць па-свойму. I, гледзячы на вас, асмеляцца i іншыя...", — заклікае 

Цётка. Няма патрэбы тлумачыць наколькі актуальнымі з'яўляюцца гэтыя 

выказванні сёння. 



Цікавасць уяўляюць пісьмы Цёткі. Яны сведчаць аб яе творчых i навуковых 

задумах i планах. Яна ўся ў «клопатах пра адзіны змест i мастацкі узровень часопіса 

для моладзі "Лучынка". Цётка думае знайсці аўтараў, якія маглі б напісаць 

артыкулы пра асушку пінскіх балот, пра занос пяскамі зямлі ў Гродзенскай губерніі, 

пра зацьменне сонца. Яна не пакідала працаваць i над сваёй навуковай тэмай — 

даследаваннем пра батлейкі на Беларусі. 

Але беларускай пяснярцы не давялося доўга служыць роднаму краю. Услед за 

вялікм Пушкінам яна мела надзею, што народ не забудзе яе.  

На магіле ўзыду дубам, 

Пачну шаптаць братнім губам 

Аб ix долі, аб свабодзе, 

Стану песняй у народзе! 

У ліпені 1996 года спаўняецца 120 год з дня нараджэння Алаізы Сцяпанаўны 

Пашкевіч. Гэта нагода, каб yciм сумленным людзям зямлі беларускай глыбей 

усвядоміць вобраз гарачай патрыёткі сваёй Айчыны, чые трапяткая душа i вялікае 

сэрца былі перапоўнены шчымлівай любоўю да Беларусі, свайго народа, а яе 

інтэлект, талент i творчая дзейнасць былі накіраваны на вызначэнне лепшай долі 

свайго краю. Цётка заслугоўвае таго, каб ёй быў узведзены помнік у горадзе Гродна. 

А паколькі яна працавала дзеля усёй Беларусі — то i ў Мінску. 

 

 

Публікуецца адпаведна артыкула: Б.М. Іванчук. Выдатная паэтэса Алаіза 

Пашкевіч (Цётка): жыццё і літаратурная творчасць., у кн.: Шчучыншчына: мінулае і 

сучаснасць: Матэрыялы навукова-практычнай краязнаўчай канферэнцыі, прысвечанай 

знакамітым людзям, помнікам гісторыі і культуры, гістарычным падзеям і мясцінам 

Шчучынсшчыны. – Ліда: Лідская друкарня, 1997. 

 

 

 

 

 

 

 

 

 

 

 

 

 



Шалешка Пётр Венядзіктавіч 

Доктар медыцынскіх навук (1991), хірург-анколаг вышэйшай 

катэгорыі, прафесар. Нарадзіўся 1.6.1943 г. ў в. Мураўёўка 

Шчучынскана раёна. Скончыў Архангельскі медыцынскі інстытут 

(1967). Працаваў хірургам у Санчурскай раённай бальніцы ў Кіраўскай 

вобласці. У 1974 г. абараніў кандыдацкую дысертацыю ва Усесаюзным 

анкаоагічным цэнтры ў Маскве. З 1977 г. жыве і працуе ў г. Палтава. У 

1978-87 гг. загадчык хірургічнага дыспансера. З 1987 г. загадчык 

кафедры анкалогіі Палтаўскага медыцынскага стаматалагічнага 

інстытута (цяпер – Украінская медыцынская стаматалагічная 

акадэмія). Аўтар больш як 60 навуковых прац, 8 вынаходніцтваў, 

шэрагу рацыяналізатарскіх прапаноў. 

 

Публікуецца адпаведна артыкула ў кн.: Памяць: Гіст.-дакум. 

хроніка Шчучынскага раёна / Рэд. кал.: Г.П. Пашкоў (гал. рэд.) і інш.; 

Маст. Э.Э.Жакевіч. – Мн.: БелЭн, 2001. 

 

  



Шумскі Генрых Станіслававіч 
 

Беларускі скульптар. Нарадзіўся 15.9.1931 г. ў в. Кронькі 

Шчучынскага раёна. Скончыў Барэйшышкаўскую сямігадовую школу 

(1950), вучыўся ў Гродзенскім тэхнікуме фізкультуры. У 1952-55 гг. 

служыў у Савецкай Арміі, адначасова вучыўся ў вячэрняй школе. 

Працаваў інструктарам Радунскага райкома амсамола (1955-58), потым 

у Мінску столярам на будоўлі (1958), рэзчыкам па дрэве ў мастацка-

вытворчым камбінаце (1959). Скончыў Беларускі тэатральна-мастацкі 

інстытут па спецыяльнасці “скульптура” (1964), выкладаў у студыі 

выяўленчага мастацтва Рэспубліканскага Палаца піянераў і школьнікаў 

(1964-69). Працуе ў жанрах станковай і манументальнай скульптуры, у 

выставах удзельнічае з 1968 г. Член Беларускага саюза мастакоў (1977). 

Аўтар скульптурных партрэтаў: “Маці” (1964), “Настаўніца першая 

мая” (1964), “Трактарыст” (1970), “Выпускніца” (1971), партрэтаў Ю. 

Гагарына (1972), П. Клімука (1972), С. Манюшкі (1980), Героя Савецкага 

Саюза Б. Дзмітрыева (1982), скульптурных кампазіцый “Бацька і сын” 

(1964), “Песня юнацтва” (1968), “Хлеб вайны” (1980), “Партызан” (1983), 

“Той, хто ідзе да святла” (1983). Сярод манументальных работ – помнікі 

“Вечны агонь” у г.п. Смілавічы Чэрвеньскага раёна (1966), воінам і 

партызанам, якія загінулі ў Вялікую Айчынную вайну, у в. Янушкавічы 

Лагойскага раёна (1966), “Партызанскія сцежкі” на тэрыторыі саўгаса 

“Старадарожкі” Мінскай вобласці (1973), “Савецкім сувязістам” на 

вуліцы П. Броўкі ў Мінску (1975), І.У. Мічурыну ў в. Амяльная 

Івацэвіцкага раёна (1978), памяці педагогаў і вучняў Слуцкай сярэдняй 

школы №1 (1986), якія загінулі ў Вялікую Айчынную вайну, землякам, 

што загінулі ў 1941-45 гг., у саўгасе “Івесь” Віцебскай вобласці (1990). 

